Монгол Улсын Их Хурлын 2010 оны хаврын ээлжит чуулганы Хууль зүйн байнгын хорооны 05 дугаар сарын 18-ны өдөр (Мягмар гараг)-ийн хуралдаан 15 цаг 00 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн Б.Бат-Эрдэнэ ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 20 гишүүнээс 13 гишүүн ирж, 65.0 хувийн ирцтэй байв. 


Чөлөөтэй: Х.Баттулга, Д.Дэмбэрэл, Ц.Мөнх-Оргил, Х.Тэмүүжин, Д.Одбаяр, Ж.Энхбаяр ;


Өвчтэй: С.Баяр;


УИХ-ын гишүүн Ч.Сайханбилэг “Цагдаагийн байгууллагын тухай хуулийн шинэчилсэн найруулгын төсөл болон Монгол Улсын цагдаагийн байгууллагын тухай хуулийг хүчингүй болсонд тооцох тухай, Гэмт хэргээс урьдчилан сэргийлэх тухай хуульд нэмэлт оруулах тухай, Галт зэвсгийн тухай хуульд нэмэлт, өөрчлөлт оруулах тухай, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуульд өөрчлөлт оруулах тухай, Согтууруулах ундаа хэтрүүлэн хэрэглэсэн этгээдийг албадан эрүүëжүүлэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай хуулийн төслүүдийн анхны хэлэлцүүлэг”-тэй холбогдуулан УИХ дахь Ардчилсан намын бүлэг завсарлага авч байгааг мэдэгдэв. 


Нэг. Монгол Улсын Хүний Эрхийн Үндэсний Комиссын 2009 оны илтгэл


Хэлэлцэж буй асуудалтай холбогдуулан Монгол Улсын Хүний Эрхийн Үндэсний Комиссын гишүүн П.Оюунчимэг, Ж.Дашдорж, Монгол Улсын Дээд Шүүхийн Эрүүгийн танхимын тэргүүн шүүгч Д.Батсайхан, Монгол Улсын Ерөнхий Прокурорын орлогч Б.Цэрэнбалтав, Хууль зүй, дотоод хэргийн яамны Төрийн нарийн бичгийн дарга Г.Баясгалан, Цагдаагийн Ерөнхий газрын дэд дарга М.Энх-Амгалан, Цагдаагийн Ерөнхий газрын Мөрдөн байцаах газрын дарга н.Энхтөр,  Боловсрол, соёл, шинжлэх ухааны яамны Төрийн нарийн бичгийн дарга Б.Мишигжав, Нийгмийн хамгаалал, хөдөлмөрийн яамны Бодлого, хэрэгжилтийг зохицуулах газрын дарга Т.Энхтуяа, Засгийн газрын хэрэгжүүлэгч агентлаг, Хүүхдийн төлөө газрын дарга М.Тогтохням, Хөгжлийн бэрхшээлтэй иргэдийн төрийн бус байгууллагын тэргүүн Д.Баатаржав, УИХ-ын Хууль зүйн байнгын хорооны Ажлын албаны зөвлөх С.Энхбаяр, референт Г.Нямдэлгэр нар байлцав.


Монгол Улсын Хүний Эрхийн Үндэсний Комиссын 2009 оны илтгэлийг Монгол Улсын Хүний Эрхийн Үндэсний Комиссын гишүүн П.Оюунчимэг танилцуулав. 


Илтгэлтэй холбогдуулан УИХ-ын гишүүн Д.Лүндээжанцан, Р.Гончигдорж, Ж.Сүхбаатар, Д.Оюунхорол нарын асуусан асуултад Монгол Улсын Хүний Эрхийн Үндэсний Комиссын гишүүн П.Оюунчимэг, Ж.Дашдорж, Монгол Улсын Дээд Шүүхийн Эрүүгийн танхимын тэргүүн шүүгч Д.Батсайхан, Монгол Улсын Ерөнхий Прокурорын орлогч Б.Цэрэнбалтав, Цагдаагийн Ерөнхий газрын дэд дарга М.Энх-Амгалан, Засгийн газрын хэрэгжүүлэгч агентлаг, Хүүхдийн төлөө газрын дарга М.Тогтохням, Хөгжлийн бэрхшээлтэй иргэдийн төрийн бус байгууллагын тэргүүн Д.Баатаржав нар хариулж, тайлбар хийв. 


УИХ-ын гишүүн Ж.Сүхбаатар, Д.Оюунхорол, С.Эрдэнэ, Р.Гончигдорж, Х.Жекей нар санал хэлэв. 


Б.Бат-Эрдэнэ: - Монгол Улсын Хүний Эрхийн Үндэсний Комиссын 2009 оны илтгэлийг УИХ-ын чуулганы нэгдсэн хуралдаанд оруулж танилцуулах шаардлагагүй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ


Хүний Эрхийн Үндэсний Комисс, Хүний эрхийн дэд хороо, Байнгын хорооны ажлын алба хамтарч Хууль зүйн байнгын хорооноос гарах тогтоолыг боловсруулж гаргах нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
12


Татгалзсан:

1


Бүгд:


13


Гишүүдийн олонхийн саналаар дэмжигдлээ


Хуралдаан 16 цаг 55 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Б.БАТ-ЭРДЭНЭ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2010 ОНЫ ХАВРЫН ЭЭЛЖИТ ЧУУЛГАНЫ 

ХУУЛЬ ЗҮЙН БАЙНГЫН ХОРООНЫ 05 ДУГААР САРЫН 18-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 15 цаг 00 минутад эхлэв. 


Б.Бат-Эрдэнэ: - Байнгын хорооны гишүүдийн ирц бүрдсэн тулд Хууль зүйн байнгын хорооны 2010 оны 5 сарын 18-ны өдрийн хуралдаан нээснийг мэдэгдье. Байнгын хорооны хуралдаанаар хэлэлцэх асуудлыг танилцуулъя. 


Цагдаагийн байгууллагын тухай хуулийн шинэчилсэн найруулгын төсөл болон уг хуулийн төсөлтэй холбогдуулан боловсруулсан бусад хуулийн төслүүд, анхны хэлэлцүүлэг. Монгол Улсын Хүний эрхийн Үндэсний Комиссын 2009 оны Монгол Улс дахь хүний эрх, эрх чөлөөний байдлын илтгэл. Хэлэлцэх асуудалтай холбогдуулсан саналтай гишүүн байна уу? Ч.Сайханбилэг гишүүн. 


Ч.Сайханбилэг: - Даргад баярлалаа. Цагдаагийн тухай багц хуулиудын төсөл дээр ажлын хэсэг ажиллаж байгаа. Тэгээд энэ ажлын хэсэг дээр бас нэгдсэн байр суурьд арай хүрч амжаагүй байна гэсэн учраас бид нар өчигдрийн бүлгийн хурлаараа хэлэлцээд, багц хуулийг хэлэлцэх асуудлаас түр завсарлага авъя гэсэн хүсэлтэй байгаа юм. Тэгээд Байнгын хорооны даргыг манай бүлгийн энэ саналыг дэмжиж өгөхийг хүсэж байна. 


Б.Бат-Эрдэнэ: - Бүлгийн дарга Ч.Сайханбилэг гишүүн энэ цагдаагийн байгууллагын тухай хуулийн хэсгийн хэлэлцүүлгийн талаар санал гаргалаа. Хойшлуулъя гэсэн санал гаргасан. Тийм учраас энэ асуудлыг хойшлууллаа. 
Санал хураалгая. Цагдаагийн байгууллагын тухай хуулийн төслийг хэлэлцүүлэх энэ төслийг хойшлуулъя гэсэн саналтай гишүүд, дэмжиж байгаа гишүүд гараа өргөнө үү. Сая гарсан гишүүдийг хүлээе. Хоёр гишүүн ирнэ. 


Ч.Сайханбилэг: - Төрийн байгуулалт дээр та Ёс зүйн дэд хорооны дүрэм ярьж байхад хойшлуулъя гээд санал хураахгүй явсан. Үгүй та хойшлуулсан. Долоо хоног хойшлуулж өгөөч гэсэн. Өөрөө тэгдэг мөртлөө. Зүгээр хавар болж цаг дулаарч байна. Хүний мөсөө хайлуулахгүй шүү та. 
Одоо хүлээгээд яах юм бэ. Завсарлага авъя, дарга аа. 


Б.Бат-Эрдэнэ: - Ардчилсан намын бүлгийн дарга Ч.Сайханбилэг гишүүн Цагдаагийн байгууллагын тухай хуулиар хэлэлцэх эсэх асуудлаар, анхны хэлэлцүүлгээр завсарлага авч байгаа учраас энэ асуудлыг хойшлууллаа. 

Нэг. Монгол Улсын Хүний Эрхийн Үндэсний Комиссын 2009 оны

илтгэл


Дараагийн хэлэлцэх асуудалдаа оръё. Монгол Улсын Хүний Эрхийн Үндэсний Комиссын 2009 оны Монгол Улс дахь хүний эрх, эрх чөлөөний байдлын илтгэлийг хэлэлцье. Илтгэлийг Хүний эрхийн Үндэсний Комиссын гишүүн П.Оюунчимэг танилцуулна. 


П.Оюунчимэг: - Баярлалаа. Та бүхний өнөөдрийн амгаланг айлтгая. Монгол Улсын Хүний Эрхийн Үндэсний Комисс байгуулагдсан үеэсээ эхлээд жил бүр Монгол Улсын Их Хуралд Монгол Улс дахь хүний эрх, эрх чөлөөний төлөв байдлын илтгэлийг жил болгон хүргүүлж ирсэн. Энэ жилийн илтгэл, 2009 оны илтгэлийг танилцуулж байна. 


Энэ 2009 оны үйл ажиллагааны энэ илтгэл дээр Монгол Улс дахь Хүний эрх, эрх чөлөөний төлөв байдал гэдэг 3 бүлэг асуудлыг оруулж судлан гаргаж бэлтгэсэн байгаа. Нэгдүгээр бүлэг дээр Үндэсний цөөнхийн эрхийн хэрэгжилтийг нийтлэг байдлаар нь судалж гаргаж ирсэн. Энэ дээр Монгол Улс дахь үндэсний цөөнх бол, нэлээн томоохон төлөөлөл болох казах иргэдийн асуудал. Манайхан цаатан гэж хэлдэг энэ уйгур угсааны тухайн иргэдийн эрхийн хэрэгжилтийн асуудлыг хоёр бүлэг үндэстний төлөөллөөр оруулж ирсэн. 


Казак үндэстний цөөнхийн эрхийн энэ хэрэгжилт дээр гол анхаарсан зүйл бол соёл, зан заншил, эдгээрийг хадгалан үлдээх, өвлүүлэн уламжлах, шашин шүтэх, эс шүтэх, шашны зан үйлээ үйлдэх эрх, үндэсний цөөнхийн хамгийн гол анхаарал хандуулж байгаа нэг эрхийн асуудал бол энэ сурч боловсрох, эх хэлээрээ харилцах, мэдээлэл олж авах эрхийн хэрэгжилтийг газар дээр нь очиж судалсан ийм судалгааны үр дүнгээр энэ илтгэл бол бэлтгэгдсэн. 


Эх хэлээрээ харилцах, шүүн таслах ажиллагаанд оролцох, улс төрийн эрхийн хэрэгжилт, үндэсний цөөнх, тур дундаа казак иргэдийн иргэний харъяалалтай холбоотой зарим асуудлуудыг тоон баримтын үндсэн дээр бас гаргаж ирж энэ дээр анхаарал хандуулахыг хүсэж энэ илтгэлийг бэлтгэсэн. 


Хоёрдугаарт, энэ үндэсний цөөнхийн том төлөөлөл болсон цаатан иргэдийн энэ асуудал бол нэлээдгүй шүүмжлэлийг дагуулдаг. Бас л манай үндэсний цөөнхийн томоохон төлөөллийн нэг гэж үзсэн. Энэ цаатан иргэдийн, тухайн иргэдийн энэ амьжиргааны өнөөгийн яг дүр төрх нь Хөвсгөл аймгийн Цагаан нуур сум дээр хэрхэн биелэлээ олж байгаа юм, тэр дундаа эх хэлээрээ сурч боловсрох эрхийн асуудал, хүүхдүүдийн өөрсдийнх нь сурах орчны асуудал энэ дээр ямар хэрэгжилттэй явж байгаа юм бэ гэдгийг тухайн аймаг, орон нутаг, суман дээр ажиллаж гаргаж ирсэн судалгааны үндсэн дээр танилцуулагдсан ийм илтгэл байгаа. 


2005 онд Монгол Улсын Засгийн газраас цаатан иргэдийн ахуй амьдралыг дээшлүүлэх, цааны аж ахуйг сайжруулах хөтөлбөрийг батлан гаргасан байгаа. Энэ хөтөлбөр батлагдан гарч хэрэгжээд үндсэндээ 4, 5 дахь жилийнхээ нүүрийг үзэж байгаа. Тэгэхээр энэ хөтөлбөрийн хэрэгжилт, тухайн аймаг, орон нутаг, ялангуяа үндэсний цөөнх болсон цаатан тухайн иргэдийн хувьд амьдрал дээр ямар байгааг бүгдийг нь тоон үзүүлэлт болон судалгааны үндсэн дээр гаргаж ирсэн. Энэ асуудал дээр дүгнэлт, санал, зөвлөмжийг гаргаж нэгдүгээр бүлэг бэлтгэгдсэн байгаа. 


Хоёрдугаар бүлгийн асуудал хөгжлийн бэрхшээлтэй иргэдийн сурч боловсрох эрхийн хэрэгжилт гэсэн ийм сэдвээр бэлтгэгдсэн. Энэ эрхийн хэрэгжилтийг шалган судлах хүрээнд хөгжлийн бэрхшээлтэй хүмүүсийн боловсролын асуудлыг нэлээн түлхүү гаргаж ирэхийг зорьсон. Ялангуяа сургуулийн өмнөх боловсрол, бага дунд боловсрол, дээд боловсрол, мэргэжлийн сургалт гэсэн ийм функцүүдыг дотор нь хийж гаргаж ирсэн байгаа. Хөгжлийн бэрхшээлтэй иргэд бусад энгийн хүмүүсээс нэлээдгүй өөр орчин нөхцөлд сурч боловсрох эрхээ эдлэх ийм зайлшгүй шаардлага олон улсын байгууллагын түвшинд, тэндээс гарсан олон улсын баримт бичгүүдийн түвшинд хүртэл тавигдсан шаардлага нь өөр байдаг. Тийм учраас өнөөдөр Монгол Улс НҮБ-ын гишүүн орны хувьд эдгээр шаардлага, үндэслэл, энэ онцлог байдлыг хэрхэн тусгаж, эрх зүйн орчноо бүрдүүлсэн юм. Энэ эрх зүйн орчин бүрдсэн нөхцөлд дараагийн материаллаг болон өөрийнх нь байх ахуй орчин хэр зэрэг нөлөөтэй ингэж бүрдсэн юм бэ гэдгийг ингэж гаргаж ирсэн. 


Мэдээж хөгжлийн бэрхшээлтэй хүүхдийн сурч боловсрох эрхийн тухай асуудал ярихад зайлшгүй багшлах боловсон хүчний асуудал, бусад энгийн хүүхдүүдээс ялгаварлан гадуурхалтаас ангид байх зарчмыг байнга санаж ингэж ажиллах ёстой байдаг. Тийм учраас энэ илтгэл бол ийм судалгаа материалын үндсэн дээр бэлтгэгдэж орж ирсэн. 


Гуравдугаар бүлэг бол хүний эрхийн зөрчлийг ярихад хамгийн ихээр яригддаг. Монгол Улсын эрүүгийн байцаан шийтгэх ажиллагаан дахь хүний эрхийн зарим асуудлууд гэсэн нэгдсэн ийм гарчигтайгаар бэлтгэгдсэн. Энэ гарчиг дотор үндсэндээ хүний эрхийн хамгийн эхний хязгаарлалтуудын нэг болдог. Тэгсэн мөртлөө бас тодорхой хэмжээний муу ийм үр нөлөөг байнга дагуулж байдаг энэ баривчлах, цаг хорих арга хэмжээ хүний эрхтэй яаж холбогдож байгаа юм. Эрүүгийн байцаан шийтгэх ажиллагааны явцад, таслан сэргийлэх арга хэмжээг авсан тохиолдолд хүний эрхийн ямар ямар зөрчлүүд гарч байгаа юм бэ гэдгийг судалгааны үндсэн дээр гаргасан. Ер нь нэг их яригддаггүй мөртлөө бас анхаарал татаад байдаг нэг сэдэв байдаг. Энэ бол ял шийтгэл оногдуулж байгаа тохиолдолд ял шийтгэлийн өөрийнх нь эдлэх нөхцөл байдал, ял шийтгэлгүй тооцох, ял шийтгэлтэйд үзэх ийм хуулийн зохицуулалтууд нь өнөөдөр хэрхэн хэрэгжиж хүний эрхийг зөрчихөд хүргэж байна уу, эс хүргэж байна уу гэдэг дээр энд дүгнэлт хийсэн байгаа. 


Гуравдугаарт нь, эрүүгийн байцаан шийтгэх ажиллагааны гол оролцогчийн нэг өмгөөлөгчийн оролцоо. Байцаан шийтгэх ажиллагааны явцад тухайн сэжигтэн, яллагдагч, шүүгдэгчийн эрхийг хамгаалахад хэрхэн зохицуулагдаж энэ асуудал явагддаг юм бэ гэсэн дээр бас үнэлэлт дүгнэлт өгөхийг зорьсон. Гурван бүлэг бол гурвуулаа тус тусдаа санал, дүгнэлт, зөвлөмжүүдийг гаргасан байгаа. Тэгээд бүх Байнгын хорооны гишүүдэд илтгэл эх хувиараа тарсан байгаа учраас асуултад хариулах бэлэн байна. Дэлгэрэнгүй би бас ярихыг ингээд зогсооё. Баярлалаа. 


Б.Бат-Эрдэнэ: - Баярлалаа. Би одоо энэ илтгэлийг хэлэлцэхтэй холбогдуулж ирсэн албан тушаалтан, хүмүүсийг танилцуулъя. П.Оюунчимэг Монгол Улсын Хүний Эрхийн Үндэсний Комиссын гишүүн, Ж.Дашдорж Монгол Улсын Хүний Эрхийн Үндэсний Комиссын гишүүн, Д.Батсайхан Улсын Дээд Шүүхийн Эрүүгийн танхимын тэргүүн шүүгч, Б.Цэрэнбалтав Улсын Ерөнхий прокурорын орлогч, Г.Баясгалан Хууль зүй, дотоод хэргийн яамны Төрийн нарийн бичгийн дарга, М.Энх-Амгалан Цагдаагийн ерөнхий газрын дэд дарга, М.Тогтохням Засгийн газрын хэрэгжүүлэгч агентлаг, Хүүхдийн төлөө газрын дарга, Д.Баатаржав Хөгжлийн бэрхшээлтэй иргэдийн төрийн бус байгууллагын төлөөлөл. Ийм хүмүүс хүрэлцэн ирсэн байна. 


Одоо илтгэлтэй холбогдуулж асуулт асуух гишүүд нэрээ өгье. Д.Лүндээжанцан, Р.Гончигдорж гишүүн. Д.Лүндээжанцан гишүүн асуултаа асууя. 


Д.Лүндээжанцан: - Тэгэхээр энэ удаагийн илтгэл бол хүний эрхийн бүхэл төрлийг хамарч чадахгүй байх л даа. Нэг жилдээ онцлог онцлог асуудлыг нь ингээд сонгож аваад илтгэл бэлтгэдэг юм байна. Хуучин уламжлалаараа ингэж явж ирсэн гэж би ойлгож байна. 


За яах вэ эрүүгийн байцаан шийтгэх ажиллагааны явц дахь асуудлыг нь жил болгон илтгэлд орж ирдэг. Энэ илтгэл нь орж иржээ гэж ойлгож байна. Хөгжлийн бэрхшээлтэй иргэдийн сурч боловсрох эрхийн хэрэгжилт гэхээр энэ, манай Д.Баатаржав байж байх шиг байна. М.Тогтохням дарга ч байна. Тэгэхээр энэ ингэдэг үү, үгүй юу. Тэр хараагүй, сонсголгүй иргэдийнх нь хувьд бол, хүүхдүүдийн хувьд бол мэдээж тусгай сургууль хэрэгтэй байх. Харин биеийн бусад гэмтэлтэй ч байдаг юм уу, бусад юуг аль болохоор одоо зүгээр жирийн сургуулиудад байлгах, суралцуулах чиглэл нь илүү үр дүнтэй байх ийм зүйлүүд байх уу? 


Тэгэхээр энэ жирийн ерөнхий боловсролын сургуулиудад тийм хүүхдэд зориулсан байдаг юм уу, бие засах газар ч байдаг уу, бусад талын ийм нөхцөлүүдийг бүрдүүлэх талын хийгдсэн юм ер нь байна уу? 


Тэгээд үүнтэй шууд холбоогүй ч гэсэн зөвхөн хөгжлийн бэрхшээлтэй хүүхдийн нь асуудлыг авч байна уу. Тэр дотор сурч боловсрох. Одоо энэ нөгөө хөгжлийн бэрхшээлтэй иргэдийн хууль дээр, эрхийг хамгаалахтай холбоотой хууль дээр шинэ барилга байгууламжууд, зам талбай энэ бүхэнд анхаарч үзэх заалтуудын хэрэгжилт ер нь ямар байгаа юм бэ гэсэн ийм. Бас яах вэ арай хальсан асуулт байж магадгүй. Нэг ийм асуулт байна. 


Хоёрдугаарт нь, өнөөдрийн энэ сэдэвтэй яг холбогдохгүй боловч одоо яг сургууль завсардалт, тийм идей энэ дотор орж ирсэн үү? Хэдийгээр яах вэ хөгжлийн бэрхшээлтэй иргэдийн сурч боловсрох эрхийн асуудал орсон боловч, ер нь одоо энэ сургууль завсардалт гэж байна уу? Хөдөөд бол нэг хэсэг их байсан. Одоо гайгүй болсон. Хотод нөгөө траншейны хүүхэд гэж ярьдаг. Эзэнгүй явж байдаг. Хүүхдүүдийн асуудал шийдэгдэж чадсан уу гэсэн энэ асуудлыг би бас яах вэ энэ сэдэвт шууд хамааралгүй ч гэсэн хүний эрхийн асуудал учраас асууя гэж бодсон юм. 


За П.Оюунчимэг дарга, Ж.Дашдорж хоёр гишүүнээс би асуухад, энэ байна шүү дээ, энэ яах вэ илтгэлд ороогүй л дээ. С.Эрдэнэ гишүүн ингээд хараад л сууж байна. Өөдөөс. Энэ жилийн малгүй болсон иргэд амьжиргаанаасаа салж байна. Ингээд нийслэл хот руу их нүүдэл ирж байна л даа. Баянгол дүүрэгт бол гайгүй байх. Энэ Сонгинохайрхан дүүрэг, за тэгээд Баянзүрх дүүрэгт бол энэ их цуваа ирнэ. Ингэхээр энэ нийслэл хотын иргэд бол оршин суух газраа чөлөөтэй сонгох эрх бол Үндсэн хуулийн эрхтэй. Гэлээ гэхдээ энэ Улаанбаатар хотын энэ өсөлтийг одоо зохицуулах ямар арга зам байж болох вэ? Та нарт механизм байна уу? Гэхдээ энэ бол хүний эрхийн зөрчил болоод хувирах уу, хувирахгүй юу гэсэн энэ асуудлаар бас нэг хариулт авмаар байна. Хүний эрхийн комиссынхон ирсэн дээр. 


Б.Бат-Эрдэнэ: - Асуултад хариулъя. М.Тогтохням дарга. 


М.Тогтохням: - Асуултад хариулъя. Хөгжлийн бэрхшээлтэй хүүхдүүдийн талаар Д.Лүндээжанцан даргын хэлсэн, асуултад гаргаж байгаа үндэслэл бол их оновчтой гарлаа гэж бодож байна. Яагаад гэвэл хоёрхон долоо хоногийн өмнө хүүхдүүд үндэсний чуулганаа хийсэн. Энэ чуулган дээр хөгжлийн бэрхшээлтэй хүүхдүүд бол өөрсдийнхөө тойрсон асуудлыг тодорхой жишээ нь дээр гаргаж ирж хэлсэн байгаа. Энд хөгжлийн бэрхшээлтэй хүүхдэд, улмаар иргэдэд зориулсан дэд бүтцийн дутагдал бол хэвээрээ байна. Зарим нэг эхлэлүүд байгаа. Хүүхдийн ордны хүүхдийн төлөө газар. Ганц нэг орон сууц дээр бол тэргэнцэртэй хүн, хараагүй, таягтай хүн мэдрэмжтэй явах зам, энэ зүйлүүд бага сагаар эхэлсэн. Хуульд тусгагдсан боловч хэрэгжилт нь маш муу байгаа гэдгийг хүүхдүүд хэлсэн байгаа. 


Хараа, сонсголгүйгээс бусад хүүхдүүд бол ялангуяа хөдөлгөөний бэрхшээлтэй хүүхдүүд, тулгуур эрхтний бэрхшээлтэй хүүхдүүд бол өөрсдийгөө юу гэж чуулган дээр дүгнэлт гаргасан бэ гэхээр бид бол заавал тусгай байх ийм саналыг төр засагтаа насанд хүрэгчдэдээ тавиагүй юм. Бид нар жирийн бусад хүүхэдтэй адилхан нэг л хөдөлгөөнөөр хомсдолтой байгаа болохоос биш оюун санаа, бидний хүсэл зориг, мөрөөдөл сонирхол яг адилхан байдаг. Тийм учраас биднийг юуны түрүүнд ингэж тусгаарлах гэдэг бодлогоосоо томчууд татгалзаачээ. Бид нар бол хараагүй сонсголгүй хүүхдийг бодоход тэр хүүхдүүдийнхээ дунд хөгжих, суралцах хэрэгтэй байна. Гэхдээ бидэнд тохирсон бие засах газар, эхлээд л бие засах газар, тэгээд тэргэнцэртэй хүүхдийн хувьд орох боломжууд маш их хязгаарлагдмал учраас энэ бэрхшээлүүдийг бас арилгаж өгөөчээ гэдгийг хэлсэн. Ерөнхий дүр төрх бол ийм байгаа. 


Траншейны хүүхдүүдтэй холбогдсон, одоо траншейнд бол цөөн хүүхэд амьдарч байгаа. Ер нь гудамжинд байнга жилдээ өвлийн тухайд бол 60-аас 80 хүүхэд, зарим тохиолдолд 90 гаруй хүүхэд гудамжинд гарч амьдарч байгаа. Энийг хаяг тогтоохоор дамжуулаад, халамж асрамжийн бусад төвүүдэд тодорхой хугацаагаар байршуулаад, гэр орон, ар талд нь хүлээлгэж өгөх ийм байдлаар ажиллаж байгаа. Гэхдээ эдгээр хүүхдүүдээс нэг хэсэг нь сургуульд огт сурахгүй байгаа. Ялангуяа 53 хүүхэд бол огт сургуульд сураагүй завсардсан. Эдний байгаа халамж асрамжийн төв дээр нь жижиг хөгжлийн хөтөлбөрүүдийг хэрэгжүүлэх замаар шийдэж байгаа. Хөдөөнөөс орж ирсэн хүүхдүүд, сургууль завсардах эрсдэлтэй, ялангуяа одоо энэ хүчирхийллийн нөхцөл байдал бол хүүхдүүдийг бас энэ сургууль завсардалтад хүргэж байгаа нэг үндэслэл болж байна гэж бид туршилтын судалгаанууд харуулж байгаа юм. 


Тэгэхээр ийм хүүхдүүдийн хувьд хөгжлийн төвийг хороон дээр нь байгуулах ийм загварыг үүсгэж, дөнгөж л үүсгэж байгаа. Миний хувьд ийм зүйлийг хэлэх байна. 


Д.Баатаржав: - Юуны өмнө Байнгын хорооны дарга, Б.Бат-Эрдэнэ аварга тандаа болон гишүүнд болон бүх гишүүдэд энэ өдрийн амар амгаланг айлтгая. Би энэ Хөгжлийн бэрхшээлтэй иргэд, байгууллагуудын нэгдсэн холбоог төлөөлж оролцож байна. Энэ хөгжлийн бэрхшээлтэй хүүхдийн сурч боловсрох эрхийн хэрэгжилт, энэ асуудал дээр сургуулийн өмнөх насны хүүхдийн боловсрол дээр хөгжлийн бэрхшээлтэй хүүхэд бол маш их дутмаг байгаа. Учир нь юу вэ гэхээр тухайн хүүхдүүд цэцэрлэг яслид явах үед одоо эрүүл хүүхдүүдийн аав ээж нар дургүйцэх, татгалзах. Ямар шалтгаанаар татгалзав гэхээр тухайн хүүхэд нь мөлхөж явдаг учраас тэрийг дагаж хүүхдүүд мөлхдөг. Тэрнээсээ болоод хоорондоо бас янз бүрийн байдлууд үүсдэг учраас эцэг эх нь жаахан татгалзаж байдаг учраас энэ бас жаахан хэрэгждэггүй. Хоорондоо бас зохицолдох талдаа жаахан муухан байдаг. 


Тэгээд бага, дунд болон боловсролын системдээ очоод ирэхээр зэрэг цэцэрлэгийн насандаа хүмүүжиж бас наана цаанаа ойлгоогүй мөртлөө сургуульд оронгуут бас хоорондоо бие биенийгээ алагчлах явдал их байдаг учраас нэг нэгнийгээ хүлээн зөвшөөрөх, ойлголцох тал нь их муу байдаг. Нэлээн хөндий. Тийм ч учраас хөгжлийн бэрхшээлтэй хүүхдүүд сургуулиас завсардах. Завсардсанаараа цаашид бичиг үсэг танигдах, бие биетэйгээ харьцах асуудлууд нь нэлээн холбоогүй болж. Тэгээд нийгмийн дунд бас нэлээн хөндий байдал  үүсдэг. 


Дээд боловсролд ороод ирэхээр зэрэг тухайн хүүхдүүд, хөгжлийн бэрхшээлтэй хүүхдүүд нь анги алгасаж суралцдаг учраас тэдгээр хүүхдүүдийн хүрэлцэх хүртээмж нь бага болоод анги анги явдаг учраас шатаар явах тэр дэд бүтцүүд нь хөгжихгүй байгаа учраас нэлээн завсардаж, хичээл завсардах ажил их болдог. Бүр ч цаашлаад сурч боловсроогүй “а” үсгээ ч мэдэхгүй, брайл [фр. Louis Braille, Шрифт Брайля] үсгээ ч уншиж мэдэхгүй хүмүүс цагдаагийн байгууллагын өмнө мэдүүлэг өгөх, бусдын өмнө харьцаж, өөрийгөө илэрхийлэх асуудал нь бүрхэг болсон учраас цаашид эдгээр хүмүүс нэлээн бүрхэг байдал үүсдэг. Тэрүүгээрээ ч нийгэмд бас нэлээн жаахан эвгүй хандлага гараад байдаг. Энийг бид зохицуулах талаас нь янз бүрийн арга, төрийн бус байгууллагуудын зохицуулалт, төсөл юмны хэмжээгээр нэлээн жигдрүүлж байгаа. Нэлээн жигдэрсэн хүүхдүүд, мэргэжлийн тусгай сургалтын сургуульд хамруулж, тэднийгээ цаашид амьдрах, төлөвших, нийгэм хамт олондоо тулгуурлан хөдөлмөр эрхлэх ажлыг нь сайжруулах талаар бид нар арга хэмжээ авч бас олон улсын байгууллагуудтай нийлж нэлээн арга хэмжээ зохион байгуулдаг. 


Тиймээс одоо энэ хүмүүсийн цаашдын амьдралыг бүрхэг биш болгохын тулд төрөөс тодорхой хэмжээний арга хэмжээ авч энэ хөгжлийн бэрхшээлтэй иргэдийг хариуцдаг байгууллага юм уу, тэрийг шийддэг шууд удирдлагатай тийм хороо байгуулах юм бол эдгээр хүмүүсийн завсардалт, хүртээмжүүд нэлээн сайжирч, Олон улсын хөгжлийн бэрхшээлтэй иргэдийн конвенцид нэгдсэн энэ үйл ажиллагаандаа бас Засгийн газар хүлээсэн үүргээ гүйцэтгэх нэлээн дөхөм болох болов уу гэж бид нар ойлгож энэ хуулиудад тусгаж байгаа. 


Саяны хуульд бол нэлээн хэдэн зүйлүүд орхигдсон. 5 дугаар бүлгийн 12 зүйл орхигдож. Тэрийг бид нар бас ярилцсаны үндсэн дээр буцаж хуульдаа тусгах талын асуудлуудыг бас боловсруулж оруулж байгаа. Гэх мэтчилэнгээр одоо энэ хөгжлийн бэрхшээлтэй иргэдийн оролцоогүйгээр янз бүрийн хууль, тогтоомжууд гардаг учраас энэ дээр төр маань, та бүхэн маань бас зөв ойлголцож бид бүхэнтэйгээ хамтран ажиллаж энэ хууль тогтоомжид шийдвэртэй нийтлэг тийм арга хэмжээ авч өгөөчээ гэж хүсэх байна. 


Б.Бат-Эрдэнэ: - Хүний Эрхийн Үндэсний Комиссын гишүүн Ж.Дашдорж гуай. 


Ж.Дашдорж: - Би Д.Лүндээжанцан гишүүний асуултад хариулъя. Яг энэ илтгэл дотор ороогүй боловч зүгээр асуусных нь хувьд би бас зохих хариултыг өгье гэж бодож байна. Энэ жил Монгол Улс даяараа зуд болж маш олон малчин өрх амьжиргааны эх үүсвэрээ алдсан байгаа. Эдгээр иргэд амьдрахын тулд, хөрөнгө орлоготой болохын тулд мэдээж хот суурин газар бараадах нүүдэл суудал эхэлдэг. Урд өмнө ч бас хоёр гурван жил дараалан зуд болсны дараагаараа маш олон иргэд нийслэл Улаанбаатар хотод ирж. Тэр үед нийслэлд ирэх гэж байгаа хүний асуудал нэлээн өндөр хэмжээний татвар авдаг болсон байсан. Энэ татварыг нь төлж чадахгүйн улмаас ерөөсөө бүртгүүлж чаддаггүй. Эрх нь маш их хэмжээгээр хохирч байсан. Хүүхэд нь сургуульд сурч чаддаггүй, бүртгүүлж чаддаггүй, нийгмийн халамж үйлчилгээнд хамрагддаггүй, эмнэлэгт үзүүлж чаддаггүй ийм нөхцөл байдалтай болсон байсан. 


Ингээд Хүний Эрхийн Үндэсний Комисс шүүхэд төлөөлөн нэхэмжлэл гаргаж энэ хураамжийг хүчингүй болгуулсан байгаа. Энэ хураамжийг хүчингүй болгосон нэг гол үндэслэл нь бол аливаа татвар хураамжийг зөвхөн хуулиар тогтооно гэсэн энэ хуулийн заалтыг зөрчиж Нийслэлийн Иргэдийн хурлын төлөөлөгчдийн Тэргүүлэгчид өөрөө тогтоол гаргаж шийдвэрлэсэн буруу байна гэж үзсэн. Ингээд хүний эрх талаас нь энэ тогтоолыг хүчингүй болгуулсан. Ингээд хүчингүй болгосноор Нийслэл Улаанбаатар хот яг хэдэн хүн амтай юм бэ гэдэг нь бас нэлээн тодорч ирсэн. Ийм байгаа. 


Энэ жил дахиад мэдээж нүүдэл суудал эхлэх нь ойлгомжтой. Тэгэхээр энэ асуудлыг шийдвэрлэх бас хэд хэдэн төрлийн гарч байж болзошгүй гэж ингэж үздэг. Хамгийн нэгдүгээрт нь, хөдөөд амьдрах тэр баталгаа, боломж, нөхцөлийг төрөөс бүрдүүлэх асуудал байгаа. Хувиараа аж ахуй эрхлэх, газар тариалан эрхлэх гэх мэтээр ийм орон нутагт нь аль болохоор нүүлгэхгүйгээр амьдрах, амьжиргааныхаа эх үүсвэрийг олох боломжийг төрөөс дэмжих, зохицуулах ийм хувилбарууд байгаа. Энэ хувилбаруудыг би бас эхнээс авч хэрэгжиж байна гэж ингэж ойлгож байна, өнөөдөр. Малгүй болсон иргэдийг малжуулах, мал олгох ийм арга хэмжээнүүд бас авагдаж байгаа юм шиг байгаа юм. 


Хоёрдугаарт нь, Хүний эрхийг хангах үндэсний хөтөлбөр 2003 онд батлагдсан. Энэ хөтөлбөрт бас нэг заалт байдаг. Хөдөөгөөс шилжиж ирж байгаа өрхөд, тэр ам бүлд оногдох зардлыг тухайн аймгийн төсвөөс нь Улаанбаатар хотод шилжүүлж нийгмийн асуудлыг нь шийдвэрлэж байя гэсэн бас нэг ийм заалт бий. Энэ заалтыг хэрэгжүүлэх үүднээс бас тодорхой арга хэмжээ авч болно.


Гуравдугаарт нь, нийслэл хот өөрөө бас татвартай байх боломжтой юм шиг бас энэ Нийслэлийн эрх зүйн байдлын тухай хууль, бусад хуулиудад байдаг. Энэ хуулиар зүгээр нийслэлийн хотын тэр ачаалал энэ тэрийг шийдвэрлэхийн тулд бас зүгээр нийслэл хот татвартай байхыг үгүйсгэхгүй. Тэрнээс биш ерөөсөө механикаар одоо шууд хөдөөнөөс нүүж ирэх гэж байгаа энэ иргэдийн нүүдэл суудлыг нь хорьж хязгаарлах ийм боломж байхгүй. Монгол Улсын Үндсэн хуульд зааснаар бол Монгол Улсын иргэд оршин суух газраа чөлөөтэй сонгох ийм эрхтэй байгаа. Энэ сонгох, оршин суух газраа чөлөөтэй сонгох энэ эрхийг шууд хуулиар хязгаарлах юм уу, шууд боож болохгүй гэж ингэж үздэг. 


Энэ нүүдэл суудалтай холбоотой асуудал дээр товчхон ийм хариулт өгмөөр байна. Түрүүн тэр хөгжлийн бэрхшээлтэй иргэдийн сурч боловсрох эрхийн тухайд бас асуудал тавигдлаа. Би энэ дээр нэг зүйлийг нэмж хариулъя гэж бодож байна. Ер нь сүүлийн үеийн чиг хандлага, олон улсын байгууллага, тэгээд хүний эрхийн байгууллагуудаас тавьж байгаа бас нэг гол чиглэл бол хөгжлийн бэрхшээлтэй хүүхдүүдийг аль болох тусгаарлахгүйгээр бусад эрүүл хүүхдүүдийн дунд сурч боловсрох, хүмүүжих энэ нөхцөл байдлыг нь дээшлүүлье гэсэн ийм бодлого чиглэл тавигдаж байгаа. Тэгээд энэ үүднээсээ бас улсаас ч анхаарах зүйл бас их бий. Эрүүл хүүхдүүдийн эцэг эх, эрүүл хүүхдүүдээс ч бас тэр хөгжлийн бэрхшээлтэй хүүхдүүдэд ханддаг хандлага, ойлгоцыг өөрчлөх, аль болохоор бие биенийгээ ойлгох, бие биедээ тусалдаг, дэмждэг болгох. Хамт олныг болж өгвөл хэд хэдэн тийм хөгжлийн бэрхшээлтэй хүүхдүүдийг дотроо аваад сургаад хүмүүжүүлээд тусалж дэмжээд ингээд явж байгаа энэ хандлагыг төрөөс дэмжих ийм асуудлууд сүүлийн үед чухлаар тавигдаж байгаа гэдгийг хэлмээр байна. 


Б.Бат-Эрдэнэ: - П.Оюунчимэг гишүүн нэмж хариулмаар байна уу? 


П.Оюунчимэг: - Тийм. Би Д.Лүндээжанцан даргын асуусан хөгжлийн бэрхшээлтэй хүүхдүүдийн сургууль завсардалтын талаар нэг юм хэлэх гээд байна л даа. Тэр нь юу гэхээрээ энэ сургууль завсардалт, ялангуяа хөгжлийн бэрхшээлтэй хүүхдүүдийн тоон дээр бол ерөөсөө нарийвчилсан судалгаа байдаггүй юм билээ. 


Үндэсний статистикийн газраас гаргасан 2008 оны мэдээллээр нийт 6897 хөгжлийн бэрхшээлтэй хүүхдүүд сургууль завсардсан гэсэн ийм тоо өгөөд байгаа юм. Тэгээд энэ тоог нь Боловсрол, соёл, шинжлэх ухааны яам болон бусад хөгжлийн бэрхшээлтэй иргэдийн талаархи төрийн бус байгууллагуудаас гаргасан статистик үзүүлэлтээс ингээд аваад үзэхээр даруйдаа бүр 28, 29 мянган хүүхдээр ингээд дутуу гараад байгаа байхгүй юу. Тэгэхээр энийг бол үндсэндээ нэгэнт л мэдээ, статистик гарч байгаа, базаж байгаа байгууллагын хувьд бол нэг мөсөн энэ хөгжлийн бэрхшээлтэй хүүхдүүдийн тоо өнөөдөр хэд байгаа юм бэ. Эндээс хэдэн хүүхэд сургууль яг завсардаад байгаа юм. Хэд нь цаашаагаа үргэлжлүүлээд байгаа юм бэ гэсэн нарийн ийм судалгаа хийх шаардлагатай байна гэж үзэж байгаа юм. 


Б.Бат-Эрдэнэ: - Баярлалаа. Цагдаагийн байгууллагаас хэн хариулах вэ? Хариулт авсан уу? Хариулт авсан гэнэ. Р.Гончигдорж гишүүн асуултаа асууя. Хариулт ерөнхий дэг 5 минутынхаа горимыг бас барихыг сануулъя. Та бүхэндээ. 


Р.Гончигдорж: - Баярлалаа. Монгол Улсад хүний эрх, эрх чөлөөний байдлын талаархи илтгэл 2009 он гээд Үндэсний комисс гаргасан энэ товхимол байна л даа. Тэгэхээр зэрэг энд бол үндэсний цөөнхийн эрхийн хэрэгжилт, 3 асуудлаар, хөгжлийн бэрхшээлтэй иргэдийн сурч, боловсрох эрхийн хэрэгжилт, эрүүгийн байцаан шийтгэх ажиллагаан дахь хүний эрхийн зарим асуудлууд гэсэн. Энэ илтгэл ийм ийм зүйлүүдийг хамарч хийгдэх ёстой гэсэн нэг тийм стандарт юм уу, хуулиар тогтоогдсон журам, хэм хэмжээ байгаа юу? Эсвэл жил жилд онцлог нөхцөл байдлаас нь хамааруулаад түүвэрчилсэн хэлбэрээр энэ илтгэлийг хийдэг үү гэдгийг ерөнхий бүтцийн агуулгаар нь нэг асуулт асууя. 


Түрүүн бас давхардлаа. Хэрэв тийм бол энэ удаад ерөнхийдөө боловсролын үндэсний цөөнх болон хөгжлийн бэрхшээлтэй хүмүүсийн боловсролын сурч боловсрох эрхтэй холбоотой тэр хэсгийг нь онцолж гаргасан юм уу гэж ингэж ойлгогдож байна. 


Түрүүн Д.Лүндээжанцан гишүүний асуусан асуулт дээр бас хавсраад асуухад, ялангуяа хөгжлийн бэрхшээлтэй иргэдийн нийгэмдээ амьдрах, адил тэгш боломжоор хангах тэр нөхцөл, түрүүн дэд бүтцийн асуудлыг нь ярилаа. Бусад олон хэлбэрийн асуудлуудыг бас хуулиар хангагдах, хөдөлмөрлөх эрхтэй холбогдсон эрхийн асуудлууд гээд энэ бүх эрхийн байдлууд дээр нь нийтэд нь гаргасан дүгнэлтүүд байна уу? Эсвэл энэ хэсэг дээр ноцтой нөхцөл байдал байгаа учраас онцлов уу гэдгийг нь тодруулъя. Тэгээд бусад эрхийнх нь асуудал дээр хөдөлмөрлөх эрх, одоо нийгэмд адил тэгш орчин нөхцөлөөр хангагдаж ажиллах, тэр зам, барилгын шат, машины зогсоол гэх мэтчилэн олон зүйлүүд бий л дээ. 


Мөн нөгөө талаас энэ эрүүгийн байцаан шийтгэх ажиллагаан дахь хүний эрхийн зарим асуудлууд гэдэг дотроос, энэ дотор байна уу? Байхгүй байх шиг харагдлаа. Ялангуяа тухайн иргэн гэм буруутай нь тогтоогдсон нь дараа нь хэрэгсэхгүй болж, гэм буруу нь нотлогдсон тохиолдолд тэр хүний эрхийг сэргээхээс гадна хохирсон эрх ашгийг нь нөхөж төлөх, нөхөн төлүүлэх, мөн нэр төрөө сэргээх асуудлыг шаардаж хангуулах гэх мэтчилэн ийм эрхийн байдал, эрхийг хангах байдлуудын ажиллагаан дээр юу хийгдсэн бэ? Ийм тохиолдлууд одоо хэр ямар хэмжээтэйгээр гарав. Ингэхтэй холбогдсон иргэний нэхэмжлэл, иргэний шаардлага, иргэний өргөдөл гомдлууд ямар хэмжээнд тавигдаж гарч ирж байсан бэ гэдэг ийм асуудлыг бас тавимаар байна. 


Тэр шүтэх, эс шүтэх эрх чөлөөний тухай асуудал дээр бас төр, сүм хийдийн харилцааны тухай хуулийн зарим заалт нь магадгүй Үндсэн хуулийг зөрчсөн хэлбэртэй байж болзошгүй гэсэн тийм дүгнэлтийг хэлсэн байна л даа. Яг Үндсэн хуулийг зөрчсөн байж болзошгүй гэсэн дүгнэлтийн хажуугаар яг ийм байдал дээр яг Үндсэн хуулийн эрх нь зөрчигдсөн бодитой тохиолдлууд гарч байна. Эсвэл яг энүүгээр иргэдийн өргөдөл, гомдол Хүний эрхийн комисст тавигдсан. Тэрийг шийдэх тухай, шийдвэрлэсэн байдлыг ингэж хийсэн гэсэн тийм тайлагнал, тийм тохиолдлууд, тийм тоон статистик хэр хэмжээтэй байгаа вэ гэдгийг бас тодруулмаар байгаа юм. 


Нөгөө талаас иргэдийн бас нэлээн тавьдаг гомдлууд бол яг хэрэг бүртгэх, мөрдөн байцаах, шүүн таслах үйл ажиллагаан дахь өөрийнхөө эрхийг хангуулах чиглэл дээр нэлээн гомдлууд байдаг. Жишээлбэл өмгөөлөгчөө солих тухай асуудал. Өмгөөлөгчөөсөө татгалзах. Мөн тодорхой нөхцөлд шүүх бүрэлдэхүүнээс татгалзах гэх мэтчилэн. Энэ нөхцөл байдал нь ялангуяа хөдөө орон нутагт, ялангуяа төлбөрийн чадваргүй хүмүүст төрөөс өмгөөлөх өмгөөллийг хариуцах тэр хүрээнд хязгаарлагдмал боловсон хүчний болон хязгаарлагдмал орон тооны нөхцөл байдлуудаас болоод одоо зөрчилдөөд байгаа, зөрчигдөөд байгаа тийм нөхцөл байдлууд байна уу, үгүй юу. Энэ дээр үүсэж гаргасан хүний эрхийн зөрчлийн асуудлууд, гомдлууд хэр зэрэг ирсэн бэ? Түүнийг хэрхэн барагдуулах тухай асуудлаар зохих газруудаар нь шийдвэрийг хэр гаргуулж байсан бэ? Онцгойлон дурдах тийм нөхцөл байдлууд байсан уу, үгүй юу гэдгийг бас тодруулж асууя. 


Хамгийн эцэст нь Олон Улсын Хүний эрхийн байгууллагуудаас гаргадаг. Тухайлах юм бол Конгрессын хүний эрхийн байгууллагаас гаргадаг цагаан ном гэх мэтчилэн энэ номуудад 2009 оны Монгол дахь хүний эрхийн байдлын талаар гаргасан дүгнэлт, түүнтэй манай Хүний Эрхийн Үндэсний Комисс одоо санал нийлж байгаа эсэх болон тэнд гол хүний эрхийн байдлаар доошлогдож үнэлэгдсэн тийм тохиолдлууд, тийм хүний эрхийн төрөл байна уу? Байгаа бол ямар төрлүүд дээр байна вэ гэдгийг тодруулж асууя гэж бодож байна. Баярлалаа. 


Ж.Дашдорж: - Би эрүүгийн байцаан шийтгэх ажиллагаатай холбоотой асуудлуудад нь хариулъя. Хүний Эрхийн Үндэсний Комиссын энэ жилийн илтгэлд эрүүн байцаан шийтгэх ажиллагаан дахь 3 гол асуудлаар дүгнэлт хийж илтгэл бичсэн байгаа. Энд нэгдүгээрт нь, энэ баривчлах, цагдан хорих арга хэмжээний талаар дүгнэлт хийсэн байгаа. Энэ дээр Олон улсын хүний эрхийн зарчмууд, Монгол Улсын нэгдэн орсон олон улсын гэрээ конвенцид тавьсан хэд хэдэн шаардлагууд байдаг. 


Энд нэгдүгээрт, баривчлах, цагдан хорих энэ арга хэмжээг онцгой тохиолдолд хэрэглэж байх ёстой. Туйлын хязгаартай хэрэглэж байх ёстой гэсэн ийм зарчим байгаа. Энэ дээр дүгнэлт хийж бичсэн байгаа. Энэ дээр бас хуулийн заалтыг гажуудуулдаг, нэлээн өргөн хүрээнд хэрэглэдэг. Бас шүүхийн шийдвэргүйгээр баривчлах арга хэмжээ явагддаг тухай баримтуудыг тоо, судалгаанд үндэслэж дурдсан байгаа. 


Хоёрдугаарт нь, энэ цагдан хориг таслан сэргийлэх арга хэмжээг хэрэглэхдээ одоо ахар богино хугацаагаар, болж өгвөл хамгийн богино хугацаагаар хэрэглэж байх ёстой гэсэн ийм зарчим байгаа. Энэ зарчим дээр үндэслээд бас Эрүүгийн байцаан шийтгэх хууль болон өнөөдөр практик дээр байцаан шийтгэх хуулийн заалтыг хэрхэн хэрэгжүүлж байгаа дээр дүгнэлт өгсөн байгаа. Өнөөдрийн хуулиар бол яг эхнийх нь заалтуудаас аваад үзэх юм бол ер нь хорьж мөрдөх ерөнхий хугацаа 2 сар байна гэж ийм жижигхэн сайхан заалт хийсэн мөртлөө цаашлаад ирэхээр зэрэг 24 сар, тэгээд 30 сар хорьж мөрдөж, шалгаж болохоор зохицуулсан байгаа. Энийг олон улсын хүний эрхийн үүднээс шүүмжилж бичсэн байгаа. 


Энэ нь эрүүгийн гэмт хэрэгт холбогдсон аливаа этгээд ахар богино хугацаанд шүүхээр орж гэмт буруутай эсэхээ тогтоолгох эрхтэй гэсэн заалт. Цагдан хорих, таслан сэргийлэх арга хэмжээг одоо бас аль болох богино хугацаагаар хэрэглэж байх ёстой гэсэн энэ заалттай зөрчилдөж байна. Энийг бас харж үзэх шаардлагатай гэсэн ийм дүгнэлтийг хийсэн байгаа. 


Хоёрдугаарт нь, тэр ял шийтгэлийн тухай асуудал дээр дүгнэлт хийсэн. Ял шийтгэлийн тухай асуудал дээр нэгдүгээрт нь, ер нь анх удаа гэмт хэрэгт шийтгүүлж байгаа хүмүүс, эмэгтэйчүүд, хүүхдүүдийг аль болох нийгмээс тусгаарлахгүйгээр, хорихгүйгээр хамт олных нь дунд, нийгмийнх нь дунд засан хүмүүжүүлэх ийм бодлого чиглэлийг баримтлах шаардлагатай байна. Ингэж ийм арга хэмжээ авч байгаа, ял шийтгэлийг хойшлуулж байгаа, тэнсэж байгаа энэ хуулийн заалтыг бас одоо нэлээд өргөн хүрээнд хэрэглэх шаардлагатай байгаа. Ялангуяа ял хойшлуулах асуудлыг эмэгтэйчүүд, насанд хүрэгчид, бусад хүмүүст хэрэглэж болох боломжийг судалж шийдвэрлэх шаардлагатай байна гэсэн дүгнэлтүүдийг хийсэн байгаа. 


Гуравдугаарт нь, ер нь энэ эрүүгийн хариуцлага гэдэг бол зөвхөн ял шийтгүүлээд, ялаа эдлээд ингээд дуусдаггүй. Өшөө их үр дагавар дагуулдаг ийм зүйл. Тэгээд энэ үр дагаврыг нь зохицуулсан хууль, тогтоомжид дүгнэлт хийсэн. Эрүүгийн байцаан шийтгэх хуульд зааснаар тодорхой тохиолдолд ял шийтгэл эдэлж дуусаад, тодорхой хугацаанд шийтгэлгүй тооцогдоно гээд заасан. Гэсэн хэдий ч зарим хууль тогтоомжоор ерөөсөө урьд өмнө нь огт ял шийтгүүлж байгаагүйг шаардсан ийм заалтууд байгаа. Тэгэхээр энэ Эрүүгийн байцаан шийтгэх хуулийнхаа, Эрүүгийн хуулийнхаа ерөнхий зарчимтай зөрчилдөж байна гэдэг асуудлыг тавьсан. 


Ял шийтгэлийн лавлагаа өгч байгаа асуудлыг бас нэлээн судалгааны үндсэн дээр гаргаж тавьсан. Өнөөгийн байдлаар 31 хууль, 34 дүрэм, журамд энэ ял шийтгэлтэй байх эсэх асуудлаар зохицуулалт орсон байгаа. Энэ дээр дүгнэлт хийж бас бичсэн байна. Өнөөдөр бол ерөөсөө хувийн компани ч бай, юу ч бай, ямар ч байгууллага бай ажилд орох, гэрээ хэлцэл хийх, аливаа асуудалд ял шийтгэлийн лавлагаа шаарддаг болжээ. Энийг бас эргэж харж үзье. Зөвхөн хуульд, хуулийн дагуу гарсан дүрэм, журамд ял шийтгэлгүй байна гэсэн шаардлага тавьсан тохиолдолд л энэ ял шийтгэлийн лавлагааг өгч байя. Хуулийн байгууллагаас тэртээ тэргүй хэрэг бүртгэх, мөрдөн байцаах байгууллагаас шаардсан тохиолдолд өгч байя гэсэн ийм санаагаар бичсэн байгаа. Ингэхгүйгээс болоод энэ ял шийтгүүлээд гарсан хүмүүс ажил төрөлд орох, бизнесийн харилцаанд оролцох ямар ч боломжгүй болчихоод байна гэсэн дүгнэлтийг хийж өгсөн байгаа. 


Энэ өмгөөлөгчийн тухай асуудлыг бас бид нэг бүлэг болгож тавьсан байгаа. Өмгөөлөгчтэй холбоотой Эрүүгийн байцаан шийтгэх хууль, Өмгөөллийн тухай хуульд заасан заалтуудыг бас эргэж харж үзье. Өмгөөлөгчийн эрх хэмжээ бас хязгаарлагдмал байна гэсэн дүгнэлтийг хийсэн. Сүүлийн жилүүдэд төлбөрийн чадваргүй иргэдэд эрх зүйн туслалцаа үзүүлэх, тэдэнд өмгөөлөгчөөр хангах асуудал дээр бас ахиц дэвшил гарч байгаа. Энийг үгүйсгэхгүй. Гэхдээ бас зарим салбарт, зарим хөдөө орон нутагт өмгөөлөгчийн тоо бас харьцангуй бага байгаа тухай бичсэн байгаа. Баян-Өлгий аймагт гэхэд 2-хон өмгөөлөгч байгаа. Энэ бол бас энэ цөөн тооны өмгөөлөгч ажиллаж байгаа нь хуулийн байгууллагын ажилд хүндрэл учруулахын зэрэгцээгээр тухайн хэрэгт холбогдсон этгээд өмгөөлөгчөө сонгох энэ эрх нь бас хязгаарлагдаж байна гэсэн ийм дүгнэлтүүдийг хийсэн байгаа. 


Гурав дахь асуулт бол Хүний Эрхийн Үндэсний Комисс тэр илтгэл бичдэг стандарт байна уу? одоо ямар зарчим баримталж бичдэг юм бэ гэсэн ийм асуулт тавилаа. Танд би хариулъя. Хүний эрхийн Үндэсний Комисс хамгийн анхны илтгэлийг нэлээд өргөн хүрээнд. Үндсэн хуульд заасан тэр 18 зүйлийг үндсэнд хамруулж, бүхэлд нь нийтлэг бичсэн байгаа. Дараа дараагийн жилээсээ бас ялгамжтайгаар. Зарим жил нэг хоёр асуудал дээр илтгэлээ бичсэн байгаа. Энэ бол бас тухайн орны Монгол Улс дахь хүний эрх, эрх чөлөөний төлөв байдал, аль салбарт, аль чиглэлд их доголдож байна вэ гэдгийг онцолж авч үзэж бичсэн байгаа. 


Нэг жил гэхэд, 2006 он гэхэд Эрүү шүүлт ба хүний эрх, Үйлдвэрчний эвлэлд нэгдэх, эвлэлдэн нэгдэх эрхийн тухай асуудал. Энэ хоёрхон сэдвээр бичиж байсан. Энэ жил бол гурван сэдвийг хөндсөн. Нэгдүгээрт нь, энэ үндэстний цөөнхийн эрхийн тухай асуудлаар Хүний Эрхийн Үндэсний Комисс ерөөсөө илтгэл бичээгүй байсан. Тэгээд энэ жил бичсэн байгаа. 


Хоёр дахь сэдэв нь бол энэ Хөгжлийн бэрхшээлтэй иргэдийн сурч боловсрох эрхийн асуудал. Ерөнхий ер нь хөгжлийн бэрхшээлтэй иргэдийн эрхийн асуудлаар өмнө нь манайх нэг удаа илтгэлдээ бичиж байсан. Энэ жил ялгаж хүүхдийн тухай асуудлыг авч үзсэн. Энэ хүүхдийн тухай асуудал, тэр дундаа хөгжлийн бэрхшээлтэй иргэдийн, хүүхдийн сурч боловсрох эрхийн асуудал их онцлог асуудал, анхаарал татсан асуудал байгаа. Тийм учраас энэ сэдвээр бичсэн 


Гурав дахь асуудал нь яах вэ ерөнхий Хүний эрхийн Үндэсний Комисс эрүүгийн байцаан шийтгэх ажиллагаанд хүний эрхийн асуудлаар нэлээд хэдэн жил бичсэн. Үүнээсээ ялгаад бас гурван зүйл дээр бас анхаарал хандуулах асуудалтай байна, шаардлагатай байна гэж үзсэн учраас бичсэн байгаа. 


Цаашдаа ямар асуудал дээр бичих вэ, ямар чиглэл баримтлах вэ гэдгийг Хүний Эрхийн Үндэсний Комисс тухайн нөхцөл дээр үндэслээд ингэж бичдэг. Өнгөрсөн жилийн илтгэлийг 7 сарын 1-ний асуудлаар бичсэн байгаа. Тэгэхээр яг тогтсон тийм стандарт чиглэл, ийм зүйл байхгүй. 


Хүний Эрхийн Үндэсний Комиссын тухай хуульд ерөөсөө жил бүр Монгол Улсад хүний эрх, эрх чөлөөний төлөв байдлын талаар илтгэл бичиж оруулна гэсэн ийм заалт байгаа юм. 


Б.Бат-Эрдэнэ: - Болбол хариултаа жаахан товчилбол зүгээр байна шүү. П.Оюунчимэг. 


П.Оюунчимэг: - Р.Гончигдорж гишүүний асуултад би энэ шашны эрх, шашин шүтэх эрх болон эс шүтэх эрхтэй холбоотой асуудлуудыг бичсэн байна гэсэн асуултад би хариу өгье. 


Тэгэхээр энэ Төр, сүм хийдийн харилцааны тухай хуулийн тэр иргэний шашин шүтэх, эс шүтэх эрх чөлөөг бусад иргэний эрх чөлөө, эрүүл мэнд, ёс суртахуун, үндэсний аюулгүй байдалд, нийгмийн дэг журмыг тогтоон зохицуулж байгаа Монгол Улсын хуулиар зохицуулан ингэж хэрэгжүүлнэ гэсэн заалт байгаад байгаа юм. Тэгэхээр энэ заалт нь бол үндсэндээ тодорхой төрлийн салбарын хуулиудаар хэрэгжүүлнэ гэсэн үг болчихоод гэж ойлгоод байгаа л даа. Тэгэхээр энэ дээр ерөнхийдөө Монгол Улс тэртээ тэргүй НҮБ-ын гишүүн орон учраас энэ шашин шүтэх эрхтэй холбоотой олон улсын гэрээгээр хүлээсэн үүргийн хүрээнд нэгдүгээрт хэрэгжүүлэх шаардлагатай байна гэж үзэж байгаа. 


Казакын ард түмний дунд ерөнхийдөө шашин шүтлэг дээр нь ялгаварлан гадуурхалт байдаг уу, үгүй юу гэдэг асуултад оролцсон хүмүүсийн дийлэнх, 80.0-иад хувь нь ямар нэгэн ялгаварлан гадуурхалт байхгүй гэсэн хариултыг өгсөн. Хамгийн гол нь сүм, шашны үйл ажиллагаа явуулахад аймгийн төвөөс алслагдсан сумуудын шашны үйл ажиллагаа явуулах ямар ч зардал байдаггүй. Өөрсдөө болохоороо хувиасаа санхүүжилт хийхэд хүндрэлтэй байна гэсэн ийм хариултыг өгдөг. Тэгэхээр бидний нөгөө чөлөөтэй шашин шүтэх эрх маань ямар нэгэн байдлаар хязгаарлагдаж байна гэсэн хариултыг өгдөг юм билээ. 


Хөвсгөл аймгийн Цагааннуур сумын хувьд үндэсний цөөнхийн тува хэлтэй тухайн үндэстэнгүүд маань өөрсдөө шашин шүтлэгийн хувьд бөөгийн шашин шүтдэг ийм ард түмэн байгаа. Тэгэхээр Монгол Улсын хилийн тухай хуулиар хилээс 15 км зайд цаашаа нэвтрэн ороход заавал зөвшөөрөл авах ёстой. Тухайн ойролцоо хилийн отряд, заставаас. Тэгэхээр энэ хүмүүсийн маань нөгөө шашны зан үйлээ явуулах тэр газар нь хилийн шугам дотор байж байдаг. Тийм учраас ямар нэгэн тэр хугацаатай ч юм уу, тэр зан үйлээ хийхэд бидэнд асар их хүндрэл гарч байна. Хил зөрчсөн гэдэг асуудал гарах гээд байна. Эсвэл аймаг, орон нутагт үйл ажиллагаа явуулж байгаа хилийн застав, отрядуудаас зөвшөөрөл олгохгүй байна гэсэн ийм хүндрэлүүдийг тайлбарладаг юм билээ. Энэ дээр ерөнхийдөө ямар нэгэн байдлаар нийгмийн өөр үндэстэн, үндэстний цөөнхийн хувьд шашны зан үйлээр шууд ялгаварлан гадуурхсан гэсэн дүгнэлтийг гаргахгүй байгаа юм. Баярлалаа. 


Д.Баатаржав: - Р.Гончигдорж гишүүний асуултад хариулъя. Хөгжлийн бэрхшээлтэй иргэдийн дэд бүтцийн асуудлаар саяхан манайх Зам тээвэр, хот байгуулалтын яамтай ярилцаж байж 3 төрлийн стандарт батлуулсан. Тэр стандарт нь юу вэ гэхээр хөгжлийн бэрхшээлтэй иргэдийн дэд бүтэц, орц, гарцын талаар одоогоор 2, 3 боть ном гаргасан. 


Ер нь хөгжлийн бэрхшээлтэй иргэдийн асуудлыг Нийгмийн хамгаалал, хөдөлмөрийн яамны асуудал юм шиг сүүлийн үед хүмүүс их ойлгодог болчихоод байх шиг байгаа юм. Энэ бол тийм биш юм байна л даа. Манайх бол хөгжлийн бэрхшээлтэй иргэдийн, Хүний эрхийн конвенцид сая баталж орсноос хойш 1 жилийн ой болж байна. Энэ жилийн ойн арга хэмжээний хүрээнд бид ямар бүрийн арга хэмжээ зохион байгуулж явуулж байхад энэ бол хөгжлийн бэрхшээлтэй хүний асуудал бол бүх яамдад байдаг. Бүх яамдын салбаруудын асуудал учраас энэ бол ганцхан Нийгмийн хамгаалал, хөдөлмөрийн яамны асуудал биш юм байна. Энэ бол салбар яамдаараа дамжиж хийж байх ёстой асуудал юм байна. Энийг бол ер нь цаашид бид нар Хөгжлийн бэрхшээлтэй иргэдийн төрийн бус байгууллагууд, одоо Хүний эрхийн комисстойгоо нийлж ярьж байгаад ер нь цаашид энэ хөгжлийн бэрхшээлтэй иргэдийн талаар үндэсний бие даасан механизм гэдгийг байгуулбал ямар юм бэ. Энийг цааш нь төр, засаг маань дэмжиж өгөөчээ гэсэн тийм бодлогын хэмжээнд явж байгаа. Энэ та бүхэнд танилцагдаад ирэхэд болох болов уу гэж бид бас ойлгож байгаа. 


Б.Бат-Эрдэнэ: - Баярлалаа. 


П.Оюунчимэг: - Энэ Конгрессээр гарсан цагаан номны илтгэл дээр хамгийн гол анхаарал татсан асуудал нь болохоор энэ хүн худалдаалах гэмт хэргийн нөхцөл байдлын талаар нэлээн орсон. Тэгэхээр өмнө нь өгч байсан, 3 жилийн өмнө өгч байсан статусаасаа нэлээн доогуур үзүүлэлттэй гарсан юм. Яагаад гэвэл энэ төрлийн гэмт хэрэг бол Монголд аль хэдийн зохион байгуулалттай түвшинд орж, хил дамнуулан охид, эмэгтэйчүүдийг худалдаалж байгаа юм байна. 2007 оноос эхлээд энэ Швейцарын хөгжлийн агентлагийн тусламжтайгаар энэ хүн худалдаалах гэмт хэргийн асуудлыг хууль хяналтын байгууллагуудын түвшинд нэгдсэн ойлголт өгөх. Түүнийг мөрдөн шалгахад гарч байгаа хүндрэл бэрхшээлүүд. Гадаад оронд байцаан шийтгэх үйл ажиллагаа явуулах ямар боломж байгааг судлах талаар нэлээдгүй ажил зохион байгуулж байгаа. 


Б.Бат-Эрдэнэ: - Ж.Сүхбаатар гишүүн асуултаа асууя. 


Ж.Сүхбаатар: - Сая сүүлд хэлдэг хүн бодлогоо гаргана, хэдүүлээ ярина гэж байна л даа. Одоо бол ер нь Хүний эрхийг хангах тухай асуудлаарх Монгол төрийн бодлого бол ер нь тодорхой шүү дээ. Хүний эрхийг хангах үндэсний хөтөлбөр гээд байж байна. За тэгээд одоо бусад олон улсын гэрээ конвенциуд байж байна. Одоо бол бодлого гаргах цаг бол биш л дээ. Тэгэхээр таны тэр яриад байгаа хандлагаа өөрчлөх хэрэгтэй. Одоо тэр 3 ном гаргасан гээд байна. Цаас бэлтгээд наашаа барьж гүйгээд хэрэггүй л дээ. Одоо бодлогоо биелүүлэх хэрэгтэй байхгүй юу. Тэгэхээр тэрийг бол бас хэлэхгүй бол одоо нэг тийм цаас барьж үйлдвэрлээд байх асуудал биш. Гарсан бодлогыг биелүүлэх тухай асуудал байгаа юм. 


Тэгээд би гурван бүлэг асуудлаар Хүний Эрхийн Үндэсний Комиссын илтгэл явж байна. Тэгэхээр үндэстний цөөнхийн энэ хэрэгжилтийг, казак үндэстний цөөнхийн эрхийн хэрэгжилтийг, миний анхаарал татаж байгаа юм бол энэ хүүхдүүдийн сургууль завсардалт, сургалтын орчин, багшлах боловсон хүчний асуудал байна л даа. Энд та хэдийн дүгнэлт хэлснээр бол казак, монгол хэл рүү одоо ингээд орчуулгын хөрвүүлэх ажлыг хийхэд багшлах боловсон хүчний талаасаа, хүүхдийн талаасаа ч их зовлонтой. Сурах бичиг, номын талаасаа зовлонтой байдаг юм байна шүү дээ. Тэгэхээр одоо энийг цаашаа яах ёстой юм бэ? Энд чинь ингээд орчуулгын маягийн ажил яваад байхаар нөгөө хүүхэд чинь конкурсдэнэ, конкурсдээд энд ирээд монгол дээр энэ их дээд сургуулиудад сурна. Тэгээд нөгөө казак иргэд маань нөгөө дээд боловсрол олж авах, чанартай боловсрол эзэмших боломжгүй байдал нь энэ дунд сургуульд нь үүсээд байна шүү дээ. 


Тэгэхээр энд дараагийн хүмүүст хамааралтай юм хэлэх гээд байгаа юм. Тэгэхээр одоо бид ингээд зөвлөмж гаргачихлаа. Ерөөсөө урд өмнө нь та хэд 2008 онд байдаг юм уу, урд өмнө гаргасан илтгэлтэй холбоотой асуудал дээр, цөөнхийн асуудлаар гаргаагүй бол энэ боловсролын асуудлаар гаргасан энэ зөвлөмж, санал дүгнэлтүүд, Засгийн газар, УИХ, бусад энэ байгууллагууд одоо яаж тусгаж хүлээж авч явж байна вэ? Энэ төсөвт яаж тусаж байна. Энэ асуудлаар та бүхэн ямар дүгнэлт хийж байна гэсэн нэг ийм асуулт байна. 


Хоёр дахь асуулт бол энэ хөгжлийн бэрхшээлтэй иргэдийн. Өнгөрсөн бид конвенцид нэгдсэн. Хөгжлийн бэрхшээлтэй иргэдийг тодорхой тоног төхөөрөмж, дэд бүтцийн байгууламж дээр харгалзан үзэх асуудал дээр. Тэгээд энд хүүхдүүдийн ердийн орчинд нь сургах тухай түрүүн манай Хүүхдийн төлөө газрын дарга М.Тогтохням хэлж байна. Энэ ерөөсөө бодитой нэг л юм байна л даа. Одоо сургуулиуд, тэр тусгай сургуулиудын хувьд ойлгомжтой. Тэгэхээр та хэд энэ дүгнэлт хийгээд ийм ийм конвенцид нийцнэ нийцэхгүй байна гээд байна шүү дээ. Яг энэ дээр нэг юм өгүүлэгдээд байгаа байхгүй юу. Өнөөдөр УИХ өөрөө үлгэрлэх ёстой байхад нөгөө хөгжлийн бэрхшээлтэй хүн манай ордонд орж ирэхэд л шат гишгүүр нь байхгүй. Яг түүн шиг энэ их, дээд сургуулиуд, тусгай сургуулиуд яг замын хажууд байгаад байгаа байхгүй юу. Бараг хөөрхий хөгжлийн бэрхшээлтэй байтугай ердийн хүүхдүүд бараг харж харж байгаад л гүйж гараад л, зарим нь ч одоо аваар осолд ороод байх шиг байгаа юм. 


Тэгэхээр та хэдийн одоо хийж байгаа энэ дүгнэлт дээр ерөөсөө цаасан дээр яах вэ хийгээд байна. Яг энэ хөгжлийн бэрхшээлтэй иргэдийн, ялангуяа энэ хүүхдүүдийн, бага насны хүүхдүүд, сургуульд сурч байгаа хүүхдүүд дээр хичнээн сургуулиуд ийм замын байршил нь ийм одоо жишээ нь хөгжлийн бэрхшээлтэй иргэдийн шаардлагыг хангахуйцаар хийгээгүй байна вэ гэдэг юмыг судалж үзсэн үү, үгүй юу? Одоо энэ хот байгуулалт талаасаа ч, холбогдох яам талаасаа ч. Тодорхой ажил хийсэн юм байна уу, үгүй юу. Тэгээд энэ асуудлаар Засгийн газарт хандсан юм юу байна вэ? Энийг би илүү гол нь сонирхох гээд байгаа юм. Тэгэхгүй бол хүүхдүүд сургуульдаа ч явахад их хэцүү. Найз нөхдөөрөө дэмжүүлээд ингээд явдаг. Ийм л байна. 


Гурав дахь асуудал нь, эрүүгийн байцаан шийтгэх ажиллагааны хүний эрхийн зарим асуудлууд байна л даа. Энд дурдагдсан асуудлуудыг үзлээ л дээ. Санал дүгнэлт, зөвлөмж. Энэ бол сүүлийн 10 жил ярьж байгаа. Тэгээд сүүлийн жилүүдэд ч их ярьж байгаа зүйлүүд байна л даа. Тэгэхээр би яг тодруулаад асуух гэж байгаа нь одоо энд байгаа Дээд шүүхээс асуумаар байна л даа. Шүүгчийн шийдвэр буюу сэжигтнийг баривчилж халдашгүй чөлөөтэй байх эрхийг нь зөрчиж байгаа зөрчлийг таслан зогсоож, зөвхөн шүүгчийн шийдвэрээр сэжигтэн яллагдагчийн баривчилж журамд шилжих гээд байж байна. Дээд шүүх яг энэ дээр яаж дүгнэлт хийж байгаа вэ? Энэ дотор бол ерөөсөө энэ тав дахь өдөр баривчилдаг, барьдаг. Тэгээд Прокурор ч гэсэн. Прокурор дээр асууя. Тэгээд одоо прокурорын хяналт байгаад ингээд явах ёстой байдаг. Тэгээд цагдан хорих төвд жижүүрийн прокурор ажиллаж байгаа гэдэг. Сэжигтнийг хойшлуулшгүй тохиолдлоор баривчлах үед шүүгчийн захирамж цаг хугацаандаа гарахгүй байгаа нь үндэстэй байна гэж дүгнэсэн байгаа. Энэ одоо прокурорын байгууллагын буруу байна уу, шүүхийн байгууллагын буруу байна уу? Эсвэл ерөөсөө тийм хулгайч нар байдаг учраас ер нь заавал хэрэгжүүлэх албагүй гэж үзээд байна уу? Ийм асуудал байна. 


Дээр нь цагдаатай бас энийг холбоод асуумаар байна л даа. Энэ баривчилж байгаа асуудалд яг гурвууланг нь тус тусад нь асуумаар байна. Хуулийн энэ заалт байна л даа. Эрүүгийн байцаан шийтгэх ажиллагаа хойшлуулшгүй тохиолдолд хэрэг бүртгэх, мөрдөн байцаагч хэрэгтнийг шууд баривчилж 24 цагийн дотор тогтоолыг прокурор, шүүгчид хүргүүлж, шүүх 48 цагийн дотор түүнийг баривчлах эсэхийг нэн даруй шийдвэрлүүл гэсэн заалт нь жишээ нь одоо баасан гарагийн орой, хагас бүтэн сайн өдөр баривчилж хууль зөрчиж байсан иргэдийн яриаг үндэслэлтэй байна уу гэж хэлээд байгаа байхгүй юу. 


Тэгэхээр яг цагдаа, шүүх, прокурор энэ гурав яг энэ дээр хэлээч. Энэ хэзээ засрах юм бэ? Тэр Хабеас корпус [англ. Habeas Corpus Act] гээд хүний биеийн халдашгүй байдалд халдахгүй байх нь хамгийн чухал зүйл гээд байгаа шүү дээ. Тэгээд энэ хойшлуулшгүй тохиолдолд ч гэсэн заавал шүүгчийн захирамж гарч байхаар байна гээд байгаа байхгүй юу. Тэгтэл зарим аймагт ийм ийм юм байна гээд ингэсэн. Энэ дээр тусад нь тус тусдаа тайлбараа хэлээч гэж. 


Тэгээд нэг зүйл байна л даа. Цаазаар авах ял дээр яах вэ ерөнхийдөө хүний эрхийг хангах үндэсний хөтөлбөрт хэтдээ цаазаар авах ялыг халах тухай асуудлыг судалж, ялын төрлөөс хасах бодлого баримтална гэж заасныг үзэхэд төлөө байгаа нь тодорхой байна гэсэн. Тэгээд Ерөнхийлөгч ингэсэн байна гээд. Ерөнхийдөө Ерөнхийлөгчийн мэдэгдэл нь цаазаар авах ялыг халах дэлхийн нийтийн чиг хандлагатай нийцсэн хүний эрхийн чиглэлээр хийгдсэн шийдэмгий алхам болж чадсан гэж үзэж байна гэчихээд, дээд талдаа болохоор Монгол Улс одоогийн байдлаар цаазаар авах ялыг хуулиар халаагүй, хориглоогүй орны тоонд орж байна. Хэдийгээр Монгол Улсын Ерөнхийлөгч өөрийн бүрэн эрхийн хүрээнд цаазаар авах ялыг батлахгүй, бүх тохиолдолд цаазаар авах ял авсан этгээдийн амийг уучилна гэсэн мэдэгдэл нь түр зуурын шинжтэй арга хэмжээ юм гээд. 


Яг одоогийн өнөөдрийн нөхцөл байдал Монгол Улсын Ерөнхийлөгчийн мэдэгдэлд тэгвэл одоо бидний баримталж байгаа бодлого нь яах вэ хэтдээ халдаг юм байж. Яг өнөөдөр бол бодит байдалтай нийцэж байгаа түр зуурын арга хэмжээ гэж та хэдийн дүгнэснийг чинь Ерөнхийлөгчийн энэ алхам бол хүний эрхийн талаасаа яг өнөөдрийн нөхцөлд бол зөв зүйтэй биш ээ гэж хэлсэн утгаар ойлгож болох уу, үгүй юу гэдгийг нь асуугаад төгсгөлд нь нэг асуулт байна л даа.


Та хэдийн санал, зөвлөмжийн төгсгөлд яг үүнтэй холбогдуулаад иргэний болоод улс төрийн эрхийн тухай олон улсын фактын 2 дугаар нэмэлтэд цаазаар авах ялыг халах тухай протоколд Монгол Улс нэгдэн орох боломжийг судлах гэсэн байгаа байхгүй юу. Тэгэхээр ер нь бол дэмжээд байгаа юм байна гэж бодож байна. Цаазаар авах ялыг. 


Тэгэхээр яг танай байр суурь юу юм бэ? Одоо судлаад байх зүйл мөн үү, үгүй юу? Тийм ээ. Халах тухай асуудал Ерөнхийлөгчийн өнөөдрийн гаргасан алхам нь зөв юм бол Монгол Улс одоо энд нэгдэн орох асуудлыг судлаад байхгүй, нэгдэн орох асуудлыг тавих цаг болсон уу, үгүй юу. Яг түрүүнийхтэйгээ уялдуулаад. 


Ингээд төгсгөлд нь базаад яг энэ асуудлуудыг ингээд нийлүүлэхээр ерөөсөө хүний эрхийн асуудал муу байна, нийцэхгүй байна, тийм зөрчлүүд гарч байна гэж байна. Тэгэхээр тухай асуудлууд чинь төрийн дээд холбогдох байгууллагуудынхаа хүрээнд шийдвэр, үйл ажиллагаанд нь өөрчлөгдөөд явж байх ёстой. Жишээ нь, цагдаагийн байгууллага яг одоо Хүний эрх, эрх чөлөөний байдлын талаархи Хүний эрхийн Үндэсний Комисст ямар дүн шинжилгээ хийж ойлгож хүлээж авч байна. Ерөнхий Прокурорын зүгээс, Дээд Шүүхээс, за мэдээж УИХ, Засгийн газраас гээд ингээд явах байх л даа. Энэ илтгэлүүд дээр ямар үнэлэлт, дүгнэлттэй байна вэ? Холбогдох байгууллагууд. Энэний мөрөөр ямар дорвитой өөрчлөлтүүд гаргахаар ажиллаж байгаа вэ? Яах вэ манай Хууль зүйн байнгын хорооноос бол Хүний эрхийг хангах үндэсний хөтөлбөртэй холбоотой асуудлаар ажлын хэсэг гаргаад бид эхний удаад нь очоод явж байгаа л даа. Энэ зангилаа асуудал энэ дээр байна уу гэж бодоод байгаа юм. Тэрнээс зөрчил байна уу, байхгүй юу гээд ингээд ярихаар байна байна гээд байдаг. 


Энэ байгууллагууд чинь өнөөдөр энэ Их Хурлын танхим, энэ холбогдох байгууллагуудад чинь бол байгаагаа хүлээн зөвшөөрч байгаа юм бол засаж залруулах алхам нь хийгдэх ёстой. Хэрвээ хийгдэхгүй бол Хүний эрхийн Үндэсний Комиссын илтгэл би дутуу юм байна гээд хараад байгаа байхгүй юу. Хэн хэн энэ ажлыг хийхгүй байгаа юм бэ? 2009 оны илтгэлд дурдагдаж байна. Буруутай албан тушаалтан Улсын Ерөнхий Прокурор юм уу, Дээд Шүүхийн шүүгч хэн байна? Цагдаагийн ямар хүн байна. Ямар албан тушаалтнууд энэ асуудлууд дээр санаачилгатай. Түрүүн тэр хэлдэг авлагын эсрэг гэдэг шиг хүний эрхийн төлөө ажиллахгүй байна вэ? Ямар албан тушаалтан, байгууллага. Энийг одоо бас хэлж өгөх боломжтой бол хэлж өгөөд. Боломжгүй бол яагаад ийм байдаг юм бэ гэдгийг нь асуумаар байна. 


Б.Бат-Эрдэнэ: - Холбогдох хүмүүс нь товчхон тодорхой хариулаад явъя. 


Д.Баатаржав: - Ж.Сүхбаатар гишүүний асуултад хариулъя. Бид Засгийн газарт энэ хөгжлийн бэрхшээлтэй хүний эрхийн конвенци батлагдсанаас хойш бичиг хүргүүлсэн. Бичигт юу гэж тусгасан бэ гэхээр зэрэг тэр Хүний эрхийн конвенцийн 33 дугаар зүйлд нь Засгийн газар өөрийнхөө дэргэд хөгжлийн бэрхшээлтэй иргэдийн асуудлыг хариуцсан байгууллага байгуулж болно гэсэн тийм заалттай байгаа юм. Тэрнийх нь дагуу бид Хүний эрхийн комисс болон Ерөнхий сайдад хүргүүлсэн байгаа. Тэр дээр одоо хөгжлийн бэрхшээлтэй иргэдийн асуудлыг хариуцсан Засгийн газар тийм механизм байгуулж өгөөчээ. Хэрвээ тэгэхгүй бол өнөө хөгжлийн бэрхшээлтэй иргэдийн асуудал нь одоо салбар салбаруудад тэгш хэмжээнд байдаг учраас бие биенийхээ асуудлыг хүлээн зөвшөөрөхгүй, Засгийн газраас гаргасан хууль, тогтоолууд яг бүрдлээ олж биелэхгүй байгаа юм. Тийм болохоор бид ийм механизмыг байгуулж өгөөчээ гэсэн асуудлуудыг тавьсан. 


Тэгээд саяхан бид Хүний эрхийн комисс дээр Хөгжлийн бэрхшээлтэй иргэдийн конвенцийн хэрэгжилтийн талаар УИХ-ын гишүүдтэй уулзалт зохион байгуулахаар урьсан боловч тухайн үед одоо авлигын асуудлын хуралтай байсан учраас гишүүд ирж оролцоогүй байх аа. Тийм болохоор тэр дээр бид нэлээн сайн тодорхой ярьсан. Тодорхой зөвлөмж гаргаж тэрийгээ Засгийн газарт хүргүүлэхээр Хүний эрхийн комисстой шийдээд одоо бичиж байгаа. 


М.Тогтохням: - Товчхон нэмж хариулъя. Нэгдүгээрт энэ сургуулиуд бол тусгай сургуулиуд л арай дээр орчинтой байгаа. Одоо энэ хөгжлийн бэрхшээлтэй хүүхдүүдэд үйлчилж байгаа. Гадны хөрөнгө оруулалттай шинээр баригдаж байгаа сургууль, хөгжлийн байгууллага, ялангуяа хүүхдийн ордон, хөгжлийн төвүүд бол одоо хүүхдүүдэд тодорхой зам, бие засах газраа өөрчлөх, тэд нарт эвтэйхэн байх талаас нь оролдлого хийж байгаа. Бусад нь бол байхгүй. Саяхан тэр чуулган дээр хүүхдүүд маань юу гэж дүгнэсэн бэ гэхээр ерөөсөө хөгжлийн бэрхшээлтэй хүүхдүүдийн нөхцөл байдал бол эцэг эх маань биднээс залхах түвшинд хүртэл ийм нөхцөлд бид амьдарч байна. Бид энийгээ өөрсдөө мэдэрч байна. Тийм учраас энэ төр засгаас л арга хэмжээ авахгүй бол эцэг эх маань биднээс залхаад, ах дүү, төрөл садан маань хохироод, үргэлж мөнхийн биднээс болж ядуу байгаа учраас бид ч гэсэн ер нь энэ хорвоод ирсэндээ гутрах ийм үе их ирж байна гэдгийг дохио зангаагаар ч дамжуулж хэлсэн, ярьж чаддаг нь ч ярьсан байгаа. Тэгэхээр энэ хүүхдийн нөхцөл байдал бол ерөнхийдөө хөгжлийн бэрхшээлтэй хүүхдүүдийн хувьд ийм байгаа. 


Оюуны хомсдолтой хүүхдийн хувьд бол бүр тусгай бодлого авч явуулахгүй бол манай эрүүл мэндийн байгууллагынхны оношилж тогтоосноор бол улам бүр нэмэгдэж байгааг бас Ж.Сүхбаатар гишүүний хариултад оруулаад хэлчихье гэж бодлоо. 


П.Оюунчимэг: - Тэгэхээр үндэстний цөөнхийн сурч, боловсрох эрхийн асуудал дээр багшлах боловсон хүчний асуудлыг ярихгүй байхын арга байхгүй юу. Яагаад гэхээр Баян-Өлгий аймгийн казак хүүхдүүдийн хувьд үндсэндээ өнөөдрийн байдлаар 42 ерөнхий боловсролын сургууль үйл ажиллагаа явуулж байгаагаас 3 сургууль монгол хэл дээр үйл ажиллагаа явуулж байгаа юм. Бусад 39 нь болохоор казах хэл дээр явдаг. Гэтэл Алтанцөгц, Буянт сумуудын хувьд үндсэндээ нэг ангийн анги дүүргэлт нь багтдаггүй учраас казак, монгол хүүхдүүдийг нэг ангид багтаагаад, тэгээд багш нь хоёр хэлээр хичээлээ зааж байгаа юм. Монгол хэлээр заримд нь заана, заримд нь казак хэлээр заана. Гэтэл казак сургалттай сургуулиудад болохоор монгол хэл дээр байгаа номыг казак хэл дээр орчуулж, багш бол багшийн үүргээ орчуулагчийн үүрэгтэй давхар гүйцэтгэж хичээл сургалтын ажиллагаа явж байгаа. 


Яг 2008-2009 оны хичээлийн жилд 23867 хүүхэд Баян-Өлгий аймагт ерөнхий боловсролын сургуульд сурч байгаа. Энэ казак сургуулиудын хувьд казак сурах бичиг өнөөдөр Боловсрол, соёл, шинжлэх ухааны яамнаас батлагдан гарсан стандартын дагуу байхгүй байгаа. Бүгд Найрамдах Казакстан Улсаас оруулж ирсэн сурах бичиг дээр үйл ажиллагаагаа явуулж байгаа. Зарим тохиолдолд монгол сурах бичгийг казак руу орчуулж байгаа. 


Хөвсгөл аймгийн Цагааннуур сумын 9 жилийн дунд сургууль дээр өнөөдөр нийт 403 хүүхэд сурч байгаа. Түүний 135 нь цаатан хүүхэд байгаа. Тува хэлээр ярьдаг хүүхдүүд байгаа. Энэ сургуулийн багшлах боловсон хүчний хувьд 31 багштай байдаг бөгөөд түүний 2 багш, 1 ажилтан нь зөвхөн тува хэлтэй. Өөр тува хэл заадаг хүн байхгүй. 1998 оноос хойш Тувагийн Бүгд Найрамдах Улсын Кызылын их сургуульд багш нар бэлтгэхээ больсон. Тийм учраас одоо энэ багш нартай холбоотой асуудал маш их анхаарал татаж байгаа. 


Тэгэхээр Засгийн газарт бид энэ асуудлаар хандаж байсан. 2005 онд Боловсрол, соёл, шинжлэх ухааны яамны сайдын тушаалаар баталсан Тува хэлний хөтөлбөрийг анх баталж гаргасан юм. Энэ хүүхдүүдэд зориулж. Энэ хүүхдүүд чинь Цагааннуур суманд амьдрахаасаа гадна Баян-Өлгий аймгийн Цэнгэл суманд бас энэ Тува хэлтэй хүмүүс амьдарч байгаа юм. Тийм учраас энэ хөтөлбөр өнөөдрийг хүртэл ямар ч амьгүй байгаа. Яагаад гэвэл сурах бичиг өнөөдрийг хүртэл гараагүй байгаа. Тийм учраас бид Боловсрол, соёл, шинжлэх ухааны яамны сайдад удаа дараа энэ сурах бичгийн асуудлаар санал асуулга, одоо энэ албан бичгийг байнга хүргүүлж ажиллаж байгаа. 


Боловсон хүчний хувьд ч гэсэн мөн ялгаа байхгүй. Түрүүнийхтэй би санал нэг байна. Хүүхдүүдээс санал асуулга авахад бүтэн 10 жил, 11 жил казак хэл дээр боловсрол авсан хүүхдүүд их дээд сургуулийн монгол хэлний тестыг бөглөж чадахгүй ийм хүндрэл гарч байгаа. Тийм учраас нөгөө сургуульд орох, хичнээн онц сурч байсан хүүхэд ч гэсэн Улаанбаатарт ирээд их дээд сургуульд суралцах боломжгүй болж байгаа юм. Тийм учраас Баян-Өлгий аймгийн төвд байдаг багшийн коллежид ихэвчлэн сурч байгаа. Зарим бололцоотой айлын хүүхдүүд бол Бүгд Найрамдах Казахстан Улсын их дээд сургуулиудад явж суралцаж байгаа гэсэн ийм тоо баримтууд байгаа. Баярлалаа. 


Б.Бат-Эрдэнэ: - Баярлалаа. Б.Цэрэнбалтав Ерөнхий прокурорын орлогч. 


Б.Цэрэнбалтав: - Цагдан хорих, баривчлах арга хэмжээний тухай Эрүүгийн байцаан шийтгэх хууль, Эрүүгийн хуулиудад тодорхой заасан байгаа л даа. Ер нь сүүлийн үед энэ хүний эрх, олон улсын гэрээ, конвенцитэй холбогдоод энэ хуулийн зохицуулалтууд овоо боловсронгуй болоод байгаа юм. Би Ж.Сүхбаатар гишүүний асуултад хариулж байна. 


Яг одоогийн хуулиар бас болоогүй зүйлүүд бий гэдгийг бас энэ ажлыг хийдэг хүний хувьд хэлмээр байна. Тухайлбал одоо цагдан хорих хугацаа урт байгаа асуудал яригддаг. 24 сар хорьж байна. Энэ дээр 6 сар нэмэгдэж байна гэж ингэж ярьдаг. Энд байгаа, илтгэлд байгаа зүйлүүд бол одоо яг хуулийнхаа зохицуулалтын дагуу хийгдээд байгаа ажил. Өөрөөр хэлбэл шаардлагатай, хойшлуулшгүй тохиолдолд шүүгчийн шийдвэр, захирамж гарахгүйгээр яаралтай баривчлах ажиллагааг хийж болно. Энэ эрх бол цагдаа, хэрэг бүртгэх байгууллагад олгогдсон, эрхийнхээ дагуу хийж байгаа. Илтгэлд одоо шүүгчийн захирамжийг аваагүй, шүүгчийн зөвшөөрлийг аваагүй баривчилсан байна. Энэ хүний тоо олон байна гэж ярьж байгаа. Зүгээр яг хуулийнхаа зохицуулалтаар бол энийг зөвшөөрсөн ийм л байдаг. 


Цагдан хорих, баривчлах энэ арга хэмжээг бол нэлээн олон шаттай болгож, хүнд сурталтай болгосон ийм хуулийн зохицуулалт бий л дээ. Эхлээд хэрэг бүртгэгч, мөрдөн байцаагч саналаа гаргана. Энэ санал прокурорт очно. Прокурор дээр хэрэг бүртгэгч, мөрдөн байцаагчийн саналыг хянаж үзнэ. Тэгээд үндэстэй байна гэвэл шүүхэд очиж зөвшөөрөл авдаг. Шүүгч эцсийн шийдвэрээ гаргадаг ийм шат дамжлагаар явж байгаа. Хуучин бол ерөөсөө прокурор өгдөг. Энийг энэ зохицуулалтыг халаад нэлээн боловсронгуй болгоод, олон улсын жишигт нь ойртуулаад одоо шүүхээс зөвшөөрөл авах ийм шат дамжлагаар явж байгаа. 


Зүгээр энэ тайланд орсон нэг баримт бол бас буруу орсон юм билээ. Орхонд баривчилж хүний тоо олон байгаа. Тэгээд шүүгчийн зөвшөөрөл аваагүй олон хүн баривчилсан байна гэсэн. Энэ бол ташаа тоо байна лээ. Зүгээр энийг Хүний эрхийн комисс хаанаас авсан тоо юм мэдэхгүй. Зүгээр хойшлуулшгүй ажиллагаа гэдэг шалтгаанаар хүнийг шүүгчийн зөвшөөрөлгүй хэрэг бүртгэх, мөрдөн байцаах байгууллагын ажилтнууд баривчилж байна уу гэвэл ийм дутагдал бий. Энийг багасгах ёстой гэсэн энэ шаардлагыг тавьж ажилладаг л даа. 


Б.Бат-Эрдэнэ: - Д.Батсайхан Эрүүгийн танхимын тэргүүн шүүгч. 


Д.Батсайхан: - Хүний эрхийн комиссынхон шүүгчийн шийдвэргүйгээр сэжигтнийг баривчилж, халдашгүй чөлөөтэй байх эрхийг нь зөрчиж байна. Ийм учраас ер нь хүн баривчлах хорихдоо заавал шүүгчийн шийдвэрээр баривчилдаг журам хийгээчээ гэж хуульдаа тийм зөвлөмж, санал гаргасан юм байна. Одоогийн хуулийг сая Б.Цэрэнбалтав прокурор хэллээ л дээ. Монгол өөрөө амьдралын хэв маяг суурин газрынхаасаа нэлээн өөр. Ялангуяа хөдөө орон нутагт хэсгийн төлөөлөгч гээд нэг суманд суудаг. Тэнд хүн амины хэрэг гарлаа гэхэд Доржийг хэсгийн төлөөлөгч хойшлуулшгүй ажиллагаа гэдэг маягаар орон байр байхгүй, хорих байхгүй. Ийм учраас прокурортоо мэдэгдтэл, шүүхдээ дуулгатал 24 цаг тэндээ өөрийнхөө контор саатуулж байдаг юм. Тэр бол ингээд үндсэндээ тэндээ ингэж шалгагдаад, эцэстээ шүүхэд мэдэгдээд, шүүх тэр хүнийг сэжигтнээр цаашид үргэлжлүүлж шалгах шаардлагатай гэсэн хойшлуулшгүй ажиллаж байгаа гэж Эрүүгийн байцаан шийтгэх хуулийн 59 дүгээр зүйлд байгаа. Энэ бол ийм тохиолдлоор шүүгчийн шийдвэргүйгээр хүнийг одоо ингэж баривчлаад байна шүү гэдэг асуудал яригдаж байна. Яах вэ энийг бид өөрчилж хийе гэх юм бол Их Хурал өөрийнхөө бүрэн эрхийнхээ хэмжээнд хийчих бололцоотой. 


Хоёрт нь, энэ баривчилж байгаа, саатуулж байгаа улсуудыг тав дахь өдөр болгон хориод байна гэж ингэж ярьж байна. Яах вэ өмчийн холбогдолтой янз бүрийн хэргүүд голцуу ер нь тав дахь өдөр ингэдэг байх. Би энийг бол шүүх тав дахь өдөр аваад ирээрэй гэж байгаа биш. Тав дахь өдөр аваад ирээрэй гэдэгтэй биш. Цаанаа энэ хүнийг одоо нэг дэх хоёр дахь өдөр хориод ингэхэд маш олон ар өврийн хаалга хэрэглэж улсууд утсаар ярьдаг гэдэг тийм юм байдаг юм билээ. Энийг та гаргаж, энийг тэг гэж. Тэгэхээр ер нь одоо өнөөдөр ажил тарчихсан, одоо яах вэ тэр болоход, тэр хооронд хүнийг тээглүүлээд авчих юм байна уу, байхгүй юу гэдэг асуудлыг. Зүгээр энэ дээр бол шүүх бол чи заавал тав дахь өдөр аваад ир гэсэн юм байхгүй шүү. Зүгээр хэрэг бүртгэх, мөрдөн байцаах прокурорууд өөрсдөө тав дахь өдөр авчирч ирдэг. Энийг нь шүүх үзээд зөвшөөрлийг нь өгдөг байх.


Гуравдугаарт нь болоод ирэхээр энд нэг анхаарууштай нэг асуудал байна. Шүүх хорих зөвшөөрөл өгдөг гэдэг дэлхийн нийтийн жишиг. Яагаад гэвэл энэ бол зөв гольдрол руугаа орсон. 2002 оны эрүүгийн байцаан шийтгэх хуульд тэгж хийсэн. Гэтэл энэ шүүхийг шийдвэр өгч хүнээ хорьдог энэ асуудал бол одоо орон тоо гэж байдаггүй. Ялангуяа энэ шүүх хуралд оролцохгүйгээр. Иргэний хэрэг шийддэг нэг шүүгч зүгээр нэг ажлын юу болгож, тэр хүнийг, тогтоолыг хальт мульт үзээд, за ингээд хорих бололцоотой юм байна, зарим нь болохгүй юм байна гэж нэг ийм юм өгдөг. Тэгэхээр энэ дээр юу гэж хэлэх вэ гэхээр нэгэнт шүүхэд хүний эрхийн талаас нь хамгаалах, энд эрхийг нь өгч байгаа юм бол энэ дээр нь бие даасан тэр эрх хэмжээтэй тийм улсуудыг нь ажиллуулж байвал их сайна. Ялангуяа шүүхэд бол одоо хорьж мөрдөх хугацааг бол голцуу иргэний эрх шийддэг, эрүүгийн хэрэг шийддэггүй ийм улсууд бол хорих зөвшөөрлийг гэж өгдөг юм шүү. Ийм л юм байна. Өөр асуувал би хариулахад бэлэн байна. 


Б.Бат-Эрдэнэ: - Баярлалаа. Цагдаагийн ерөнхий газрын дэд дараг М.Энх-Амгалан. 


М.Энх-Амгалан: - Сая шүүх, прокурорынхон маань үндсэндээ ямар үндэслэлээр, ямар журмаар цагдан хорьж байгаа вэ. Яагаад энэ үйл ажиллагааг явуулж байгаа вэ гэдэг талаар тодорхой ярилаа. Зүгээр тэр хойшлуулшгүй ажиллагаа гэж зайлшгүй байх ёстой юм. Тэр үнэхээр гэмт хэрэг гэдэг маань тэр доороо гардаг. Гарсан гэмт хэргийг таслан зогсоох шаардлага гардаг. Ингээд нийтдээ 370 гаруй суманд чинь одоо тийм шүүх гэдэг юм байхгүй гэдгийг одоо бас ойлгож бид нар бас энэ орон нутгийнхаа онцлогтой тохируулж энэ хуулиа бас хийсэн байх гэж ойлгож байгаа. Энэ цаашдаа үргэлжлээд ингээд явагдах байх. 


Ер нь түрүүний хэлсэн баасан гараг гэдэг Д.Батсайхан шүүгчийн хэлээд байгаа нэг талаар бас үнэн талтай. Ер нь бол цагдаагийн байгууллага урьд нь албан тушаалын гэмт хэрэг шалгаж байх үедээ бас албан тушаалын гэмт хэргүүд дээр иймэрхүү байдал ажиглагддаг байсан. Одоо бол одоо тэгээд заавал ч үгүй баасан гарагт хүнийг барьж хорино гэсэн юм үндсэндээ байхгүй болсон гэдгийг хэлэх байна. Энэ жишээ нь дээрээ ч гэсэн долоо хүнд жишээлбэл хоригдсон байна, баасан гарагт гэж байгаа. Энэ маань жирийн өдөр хүртэл 7-гоос илүү хүн одоо ингэж саатуулагдаж хоригдож байгаа гэдгийг бас энд хэлэх байна. Ер нь бол энэ илтгэлтэй холбогдуулаад цагдаагийн байгууллага бол тодорхой бас өөрийнхөө хаяг дээр хэлэгдэж байгаа зүйл дээр бол анхааралтай үзэж сонсож байна. Энэ талаар тодорхой ажил жил болгон зохиодог. Ингээд эргээд буцаагаад хийсэн ажлынхаа талаар тайлангаа мөн үндэсний комисст илтгэдэг. 


Ж.Сүхбаатар: - Тодруулаад асууя. Сая ингээд П.Оюунчимэг, Ж.Дашдорж хоёр харсан байх. Тийм ээ. Зарим нэг асуудал дээр санал нийлэхгүй байгаа. Санал нийлэхгүй байж болно л доо. Тэр бол байж болох байх. Тэгэхдээ энэ дунд сая ингээд ийм ийм бодит амьдралын шалтгаан байна. Зүгээр өөрчилбөл өөрчилж болох хууль зүйн талаасаа бол болох юм байна гээд ингээд байгаа байхгүй юу. Тэгэхээр одоо өөрчилнө гэвэл бид энэ илтгэлийг чинь сонслоо. Тайлан гээд хууль тогтоогчийнхоо хувьд би ойлгох гээд байгаа байхгүй юу. Хууль зүйн байнгын хорооны гишүүний хувьд. Өөрчлөх ёстой юм бол одоо бид энэ Хууль зүйн байнгын хороо яриад л энэ илтгэл сонссон бол энэ чуулганаар асуудлаа авч үзээд л, боловсруулаад л оруулаад, намар энэ асуудал шийдэгдэх ёстой. Ингээд л энэ илтгэлийн үр дүн гарах ёстой. 


Тэгэхээр би одоо асуух гээд байна л даа. Ерөөсөө энэ хүний эрхийн асуудал дээр та хэдийн гаргасан санал, зөвлөмж дээр хайхрамжгүй ханддаг, биелүүлэхээс нь тодорхой санал зөвлөмжийг хүлээж авахаас цааргалдаг ямар салбарын ямар албан тушаалтнууд байна вэ? Энэ чинь нэртэй устай баймаар байна шүү дээ. Хэвлэл мэдээллээр явж байгаа юм шиг ярианы ажил төрийн байгууллагын ажил яваад байгаа байхгүй юу. Одоо бол эзэнтэй устай, тодорхой юм хийдэг бол хийгээд, хийдэггүй юм бол УИХ юм хийгээгүй, Засгийн газар эсвэл юм хийгээгүй. Тэгж л явах ёстой байгаа байхгүй юу. Энэ үүднээс нь би тодруулж Хүний Эрхийн Үндэсний Комиссоос зориуд асуумаар байна. Ажил ер нь биелэгдэж байна уу, үгүй юу? Хүлээж авахгүй байна уу, үгүй юу? 


Б.Бат-Эрдэнэ: - Хүний Эрхийн Үндэсний Комиссын гишүүн П.Оюунчимэг, Ж.Дашдорж хариулъя. 


Ж.Дашдорж: - Хүний Эрхийн Үндэсний Комисс 2002 оноос эхлээд жил бүр илтгэл бичиж байгаа. Энд давхардсан тоогоор маш олон асуудлууд, маш олон санал, зөвлөмж тавигдсан байгаа. Энэ дээр яг Хүний Эрхийн Үндэсний Комиссоос тавьсан тэр санал зөвлөмж дээр төрийн байгууллагууд, албан тушаалтнууд бас анхаарал тавьж ажиллаж байгаа. Яг өнөөдрийн байдлаар одоо Хүний Эрхийн Үндэсний Комиссоос тавьсан санал, зөвлөмжийн яг тэдэн хувь нь биелж, тэдэн хувь нь хэрэгжээгүй байна гэсэн нарийвчилсан судалгаа бол одоогоор гараагүй байна. Энэ бол зарим асуудлууд нь эрх зүйн хүрээнд шийдэгдэх олон асуудлууд байдаг. Зарим хувь хүний үйл ажиллагаатай, албан тушаалтны үйл ажиллагаатай холбоотой асуудлууд байдаг. 


 Тийм учраас энэ нь биелээд, энэ нь одоо яг биелэхгүй байна гэж хэлэхэд бас их бэрхшээлтэй ийм асуудлууд бий л дээ. Хүний Эрхийн Үндэсний Комиссын тухай хуульд Хүний Эрхийн Үндэсний Комисс илтгэл бичиж УИХ-д өргөн барина гэсэн ийм заалт бий. УИХ-ын дэгийн тухай хууль, Хүний эрхийн Үндэсний Комиссын тухай илтгэлийг хэлэлцэнэ гэсэн ийм заалт байгаа. Энэ дагуу хэлэлцэж байгаа. 


Тэгээд энэ Хүний Эрхийн Үндэсний Комисс бол маш олон дүгнэлт хийж, маш олон санал, зөвлөмж тавьдаг учраас Их Хурлаас ч бас одоо нарийвчилсан тийм тогтоол гардаггүй. Тийм ээ. Бүхэлд нь сайшаасугай гэсэн ийм байдлаар ханддаг. Зарим албан тушаалтан, зарим байгууллагууд бол манай хийсэн дүгнэлттэй, зөвлөмжтэй санал нийлдэггүй ч ийм асуудлууд бол нэлээд бий л дээ. 


Тэгээд түрүүн шүүх, прокурорын зүгээс бас зарим асуудал дээр ярьж байх шиг байна. Энэ зөрүүтэй тоо байна гэж. Бид тэр баривчилсан энэ тэр асуудал ерөөсөө Шүүхийн шийдвэр гүйцэтгэх газрын цагдан хорих байрны албан ёсны мэдээ, шүүхийн өөрийнх нь албан ёсны мэдээ нь дээр үндэслэж асуудлыг тавьсан. Тэр Орхоны асуудал яригдаж байх шиг байна. Орхон аймгийн Шүүхийн шийдвэр гүйцэтгэх газрын мэдээгээр бол 2009 онд 163 хүн баривчлагдсан байгаа юм. Гэтэл энэ онд шүүхээс баривчлах тухай нэг ч захирамж гараагүй л байгаа байхгүй юу. Тэгэхээр энэ юу ярьж байна вэ гэхээр зэрэг нэлээн нийтлэг тийм захирамжгүй баривчилдаг юм байна гэсэн ийм л тоо. Нийслэлийн хэмжээнд ч бас энэ тоо маш их зөрүүтэй л байж байгаа. Тэгээд яг бодит тоо баримт дээр үндэслээд энийг бичсэн. 


Эрүүгийн байцаан шийтгэх хуулийн тэр баривчлах тухай журам дээр хойшлуулшгүй тохиолдлоо баривчилж болно гэж байгаа юм. Тэрийг үгүйсгээгүй, Хүний Эрхийн Үндэсний Комисс. Баривчлаад 24 цагийн дотор прокурорт тогтоолоо хүргүүлнэ. Прокурор тогтоолоо шүүхэд хүргүүлнэ, шүүх 48 цагийн дотор баривчлах эсэхийг шийдвэрлэж захирамж гаргана гэсэн байгаа юм. Нэг бол баривчилна. Нэг бол баривчлахгүй гэсэн юм л гарсан байх ёстой. 


Баривчлагдсан хүний тоо, тэгээд тэр баривчилсан захирамжийн тоо хоёр үндсэндээ нийлж л байх ёстой. Нэг хэсгийг нь татгалздаг, нэг хэсгийг нь баривчилдаг ийм шийдвэр гаргах ёстой. Энэ яг статистик мэдээ юм нь дээр л үндэслэж бичсэн тоо л доо. Шүүхийн болон хуулийн байгууллагын бусад статистик мэдээ яаж гардаг энэ тэр дээр өөрсдөө дүгнэлт хийх хэрэгтэй байна. Энд албан ёсны статистик мэдээн дээр үндэслэж асуудлыг ингэж тавьсан байгаа. 


Б.Бат-Эрдэнэ: - Баярлалаа. Д.Оюунхорол гишүүн асуултаа асууя. 


Д.Оюунхорол: - Баярлалаа. Энэ жилийн Монгол Улсын Хүний Эрхийн Үндэсний Комиссын илтгэл бол аягүй тийм явцуухан хүрээнд бичигдсэн юм байна гэж ойлгож байна л даа. Арай тийм товчхон байдлаар бичигдсэн юм байна гэж. Ер нь бол өнөөдөр Монгол Улсад Хүний эрхтэй холбоотой олон зөрчлүүд гарч байгаа. Энэ асуудал дээр ер нь юу гэж боддог юм болоо гэж. Жишээлбэл, хүний сурч, боловсрох эрхийг хангах явдал бол хүний эрхийн хамгийн том ийм заалт гэж би ойлгодог. Өнөөдөр жишээлбэл би Завхан, Говь-Алтай аймаг бараг харанхуй, гэрэлгүй 21 дүгээр зуунд амьдарч байна. Тэнд сурч байгаа хүүхдийн сурах эрх бол байнга хязгаарлагдаж байна. Тэнд амьдарч байгаа бүх хүмүүсийн амьдрах, ая тав тухтай амьдрах орчин нөхцөл бүрэлдэж чадахгүй байна. Ер нь юу гэж энэ асуудал дээр дүгнэлт хийдэг вэ гэж нэгдүгээрт асуумаар байна. 


Хоёрдугаарт, ер нь бол ингээд хүүхдийн сурч, боловсрох эрх бол зөвхөн одоо хөдөөд хязгаарлагдаад ийм эрх нь зөрчигдөөд байна уу гэвэл бас үгүй юм байна. Улаанбаатар хотын захын хорооллууд дээр бас энэ хүүхдийн сурах эрх бол нэлээн зөрчигдөж байна. Жишээлбэл нэг анги дүүргэлт бол Боловсролын тухай хуулиар 25-аас 30 хүүхэд байх ёстой. Өнөөдөр нэг анги дүүргэлт бол Улаанбаатар хотын захын хороололд 57-оос 60 хүүхэд болсон байна. Гурван хүүхэд зэрэгцээд сууж байна. Хот төлөвлөлтийн бодлого чинь өөрөө алдагдаж байна. Улаанбаатар хот руу нүүж ирж байгаа хөдөөгийн хүн амын шилжилт хөдөлгөөн бол ямар ч тийм зохицуулалтгүйгээр замбараагүй их явж байгаа учраас мэдээж би амьдрах газраа өөрөө сонгоно гэдэг эрхийнхээ дагуу л явж байгаа. Энэ бол ингээд нэлээн ийм замбараагаа алдлаа. Тийм учраас бүхэлдээ хүүхдийн сурах эрх бол нэлээн ингэж алдагдаж байна гэж. Энэ бол их том дүгнэлт хийх ёстой асуудал. Энэ бол Хүний Эрхийн Үндэсний Комисс энэ дээр дүгнэлт хийж ер нь төрийн бүх шатны байгууллагуудад энэ асуудлаар Хүүхдийн байгууллага хамтарч хандах ёстой. 


Дараагийн нэг асуудал бол хүний амьд явах эрх алдагдаж байна, Монгол Улсад. Жишээлбэл, хүүхдийн асуудлаар би одоо бүр жишээ татъя гэж бодож байна. Ойрын үеийн сонин, хэвлэл мэдээллийн хэрэгслийг уншихаар 4 настай, 8 настай, 10 настай. Ер нь одоо энэ Монгол Улсад тийм насны хүүхэд амьд явах эрх нь баталгаажих чадахгүй байхад ер нь одоо гэрээсээ гараад орой үдэш бүрэнхийд явахад Монгол Улсад ер нь амьд явах эрх байна уу, үгүй юу гэж асууж байна шүү дээ. Биднээс хурал дээр асууж байна. Тийм учраас энэ асуудлууд чинь, нийгэм чинь хэтэрхий замбараагүй болж байна. Хэтэрхий задгайрч байна. Энэ төрийн зохицуулалттай байх ёстой бүх юмнууд чинь байхгүй болж байна. Хүний эрх гэж яриад хүн алахыг эрх гэж арай ярихгүй биз дээ. Энэ асуудлууд ер нь яаж, юу гэж хууль хяналтын байгууллагууд үзэж дүгнэж байгаа юм бэ? Энэ асуудал дээр надад хариулт өгөөчээ гэж. 


Тэр хүүхдийн эрхтэй холбоотой хүчирхийллийн асуудал бол хэрээс хэтэрлээ. Энэ хэвлэл мэдээллийн хэрэгслээр зөндөө явж байна. Би баярлаж байгаа юм. Ер нь бол цагдаагийн байгууллага бол цаг алдалгүй энэ хэргүүдийг илрүүлж байна. Хамгийн сайн нь бол. Би бол бүр баярлаж, талархал илэрхийлмээр байна цагдаагийн байгууллагынханд. Яагаад гэвэл гарсан гэмт хэрэг болгон нэгээс бараг 2 өдрийн дотор илрээд ямар нэг байдлаар тэр асуудал шийдэгдээд явж байна. Энэ бол цагдаа ажлаа сайн хийж байна гэж бодож байгаа юм. Ганцхан цаана нь байгаа Монгол хүмүүсийн ёс суртахуун, хүмүүжил, боловсрол, энэ хэвлэл мэдээллээр явж байгаа сурталчилгаа, энэ их зах замбараагүй явж байгаа архидалт, энэ телевизээр явж байгаа архи, пивоны сурталчилгаа, энэ нийгмийг чинь өөрийг нь маш замбараагүй болгож байна. Энэ тал дээр ямар мониторинг судалгаа хийдэг юм бэ? Энэ дээр ер нь тийм хийж байгаа ажил байна уу гэж асуумаар байна. 


Дараагийн нэг асуудал бол хүн худалдаалах гэмт хэрэг. Энэ хүн худалдаалах гэмт хэрэг чинь бол нэлээн замбараагүй болж байна. 13-аас 15-н насны охид хүртэл биеэ худалдаж үнэлдэг. Тэдний гэмт хэргийн золиос болж, хүн худалдаалах наймааны гэмт хэргийн золиос болоод ашиглаж эхэллээ. Энэ асуудал дээр ямар дүгнэлттэй байгаа юм бэ? Энэ асуудлуудаараа төрийн бүх шатны түвшинд ямархуу байдлаар яригдаж байгаа юм бэ? Холбогдох яамд нь энд ямар арга хэмжээ авч байгаа юм бэ? Ингээд нэг юм яриад, орхиод цэг тавьж чадахгүй яваад байгаа чинь энэ нийгэмд бид бол дуртайгаа хийж болно, миний эрх гэж ярьдаг хүмүүсийн тоо олшроод ирэх юм бол амьд явах эрхээ эдлэх тэр хүмүүс болж чадахгүй болж магадгүй гэж бодож байгаа юм. Тийм учраас энэ хэдэн асуудал дээр тодорхой хариулт өгөөчээ гэж би хүсэж байна, холбогдох хүмүүсээс нь. 


Б.Бат-Эрдэнэ: - Баярлалаа. Хариулъя. Монгол Улсын Хүний Эрхийн Үндэсний Комиссын гишүүн П.Оюунчимэг. 


П.Оюунчимэг: - Д.Оюунхорол гишүүний асуултад хариулъя. Хүн худалдаалах гэмт хэрэг гээд хамгийн сүүлийн асуултаас нь би тайлбарлаж хариулахыг би хичээе. Энэ хүн худалдаалах гэмт хэргийн асуудал 2007, 2008 онд яригдсан асуудал биш ээ. Бид нар 2002 онд энэ төрийн бус байгууллагуудтай хамтраад хүн худалдаалах гэмт хэргийн зөвхөн тандалтын судалгаа анх удаа хийж гаргаж үзэж байсан. Тэгэхэд 2002 онд бол хүн худалдаалах гэмт хэргийг ойлгодог манай шүүх, прокурор, цагдаагийн байгууллагын ямар ч албан тушаалтан байгаагүй. Энийг бүр авсан асуулгад нь хариулт өгсөн байдлаар нь харахад тийм байдаг юм билээ. Тэгээд энэ асуудал ерөөсөө болохгүй юм байна. Энэ гэмт хэргийн асуудал чинь танайд бүрэн суусан юм байна. Энийг одоо цааш нь дэлгэрүүлэхгүй байх талаар та нар энэ хоёр том орны хооронд байж байгаа улсууд анхаарах хэрэгтэй гэдэг анхааруулгын асуудал бол олон улсын бага хурлууд, хүний эрхийн бага хурлууд дээр нэлээн яригдаж байсан юм. 


Тийм учраас 2008 онд Швейцарын хөгжлийн агентлагаар дамжуулаад Хүний аюулгүй байдлын судалгааны төв төрийн бус байгууллагатай хамтраад энэ хууль хяналтын байгууллагын мянга орчим цагдаа, прокурор, шүүх, хил, өмгөөлөх бүх хүмүүст энэ сургалтыг бид үечилсэн байдлаар бүсчилсэн байдлаар хийж явуулсан юм. Тэгэхээр энэ бүсчилсэн сургалтын гол онцлог нь юу байсан юм бэ гэхээр угаасаа хүний эрхийн комиссын нэг чиг үүрэг нь бол сургалт, энэ боловсролыг дээшлүүлэх асуудал байдаг учраас энд хамрагдсан хүмүүс бол гэмт хэргийн тухайн нөхцөл байдал, өөрийнх нь гаралттай холбоотой энэ асуудал дээр нэлээн мэдээлэл авсан гэж үзэж болно. 


Нөгөөтэйгүүр хүний эрхийг одоо энэ эмэгтэйчүүд, ялангуяа хүүхдээ хил дамнуулан худалдаалахад Засгийн газрын хөтөлбөр 2008 онд батлагдаад, тэгээд 2 жилийн дараа үндсэндээ Хөдөлмөр, нийгмийн хамгааллын яаман дээр байгуулагдсан шүү дээ. Энэ байгуулагдсан хөтөлбөрийн дагуу бол одоо үндсэндээ хэдэн хүмүүс цуглаж энэ ажлыг төлөвлөгөө ярьдаг болохоос биш өнөөдөр гардаад энэ асуудлыг, хөтөлбөрийг хэрэгжүүлээд явж байгаа ажлыг 100 хувь гэж хэлэхэд бас зарим талаараа дутагдалтай байгаад байгаа юм. 


Нөгөө талаар энэ хүн худалдаалах гэмт хэрэгтэй тэмцэх, ялангуяа энэ цагдаагийн байгууллага дээр цагдаагийн байгууллага дээр салбар нэгжийн асуудлыг байгуулж өгөх шаардлагатай гэж үзэж байгаа юм. Тэр нь юу гэхээр урьд нь бид нар хүүхдийн хэлтсийг татан буулгаж байсан. Тэгвэл өнөөдөр тэртээ тэргүй дэлхийн нийтийн хэмжээнд энэ гэмт хэргийн асуудал ихээхэн түвшинд яригдаж байгаа учраас энийг шалгадаг мөрддөг хэлтсийг нь байгуулж өгвөл ямар юм бэ гэсэн санал бас явж байгаа. 


Хэвлэл мэдээллийн хэрэгслэлээр гарч байгаа энэ бүх сурталчилгаан дээр хийсэн судалгаа шинжилгээ байна уу гэж. Тэгэхээр 2005, 2006 онд бид Хууль зүйн үндэсний хүрээлэнтэй хамтраад энэ хэвлэл мэдээллийн хэрэгслэлтэй холбоотой, зар сурталчилгаатай холбоотой судалгааг хийж үзэж байсан. Зүгээр 2009, 2010 онд бол энэ судалгаатай холбоотой юмыг бол хийгээгүй байгаа. Баярлалаа. 


Б.Бат-Эрдэнэ: - Баярлалаа. Д.Оюунхорол гишүүн та хариулт анхаарч сонсов уу. Хариулт хангалттай юу? Баярлалаа. Илтгэлтэй холбогдуулж үг хэлэх гишүүн байна уу? 


Д.Оюунхорол: - Би цагдаагийнхнаас сая олон юм асуусан шүү. 


Б.Бат-Эрдэнэ: - Цагдаагийн байгууллагаас нэмж хариулах. 


Н.Энхтөр: - Хүн худалдаалах гэмт хэргийн талаар цагдаагийн байгууллагаас сүүлийн энэ хөтөлбөр хэрэгжиж байгаатай холбогдуулаад нэлээд арга хэмжээ зохион байгуулж ажилласан. Энэ төрлийн хэрэг бол яах вэ нийт улсын хэмжээнд гарч байгаа гэмт хэргийн эзлэх хувиараа бол харьцангуй бага. Жилд 17, 18 орчим хэрэгт 18, 19 хүн шалгагдаж байдаг. Энэ төрлийн гэмт хэргийг шалгахад яг өнөөгийн хүндрэлийн асуудал яригдаж байна л даа сая. Хүндрэлийн асуудал дээр үнэхээр улс орон дамжаад явчихдаг. Ихэнхи хохирогч нар нь гадагшаа гараад явчихдаг. Энэ тохиолдолд хэрэг нь шийдэгдэхгүй удаж байдаг ийм тохиолдлууд байж байгаа. Зүгээр сая бол нэгжийн асуудал яригдаж байх шиг байна. Нэгжийн асуудал дээр бол бид сая Цагдаагийн байгууллагын хэмжээнд яригдаад, Хууль зүйн яаман дээр яригдаад эргээд нэгжийн асуудал байгуулах асуудал шийдэгдсэн байж байгаа. 


Д.Батсайхан: - Д.Оюунхорол гишүүний асуултад хариулъя. Хүн худалдаалах гэмт хэргийн тухай ярьж байна л даа. Монголын төр бол 2002 онд бол хүн худалдаалах гэмт хэргийг анх дэлхий нийтэд гэмт хэрэг мөн гэдгээрээ Эрүүгийнхээ хуульд хийсэн юм. 2002 онд шинээр. Ингээд энэ үйл ажиллагааг нь амьдралд хэрэгжүүлээд. Тэр үед бол одоо үндсэндээ 2002 онд бол хүн худалдах, хүн наймаалах асуудал бол нэлээн их өндөр авсан. Зарим нь мэдэхгүй. Гадаад дотоодын улсуудыг дагаж яваад тэнд биеэ үнэлүүлэх, өөрийгөө мөлжүүлэх янз бүрийн юм байсан л даа. 


Ингээд энэ үйл ажиллагаан дээрээ энэ хууль чинь болохгүй байна. Заавал худалдсан хүн байдаг юм байна. Худалдаж авсан хүн байдаг юм байна. Тэрийг нь хийгээчээ гээд ингээд байдаг. Худалдсаныг нь олоод ирэхээр бид нар бол хэзээ ч авч чадахгүй гадаадын иргэн байдаг. Ингээд 2008 онд шинээр хүн наймаалах, худалдах биш хүн наймаалах гэмт хэргийг хүнийг мөлжих ийм маягаар нэлээн боловсронгуй болгох Эрүүгийн хуульд нэмэлт, өөрчлөлт Их Хурал оруулсан. Одоо ингээд энэ хуулиар хэрэгжээд явж байгаа юм бол одоо бидэнд саад байхгүй. Монгол Улсын хэмжээнд одоо үндсэндээ 5, 6 хэрэг бол хүн наймаалах, худалдаалах хэрэг шийдэгдэж байгаа. Та бүхэн өөрсдөө мэдэж байгаа байх. Сонгинохайрхан дүүрэгт бүр хувийн зочид буудал байгуулчихсан. Тэнд охидуудыг үндсэндээ ингэж байдаг. Тэрний эцэг эх нь хүрч ирчихээд шүүхэд дарамт өгөөд, миний хүүхэд хүн худалдаалаагүй. Та нар хүн худалдаалсан гэж худлаа хэлж ингэж шийтгэсэн гээд л ингэдэг. 


Ер нь тэгээд эцсийн эцэст нийгмийн ямар нэгэн бусармаг үйл явдалтай тэмцэхэд бас нэг хамгаалалт гэж байхгүй. Дандаа муу муухайг нь хэлүүлж явдаг байхад бас Их Хурал анхаараарай. Бид бол үндсэндээ нээрээ хүн худалдаалах асуудлын талаар одоо ингээд амьдрал дээр янз бүрээр ярьж байна. Гэтэл хүн худалдаж байна уу, биеэ үнэлж байна уу гэдгийг ялгах хэрэгтэй юм шиг байгаа юм. Одоо Монголд үндсэндээ хүн худалдах ийм асуудал бол бие биеэндээ худалдах нь юу л бол. Биеэ үнэлэх асуудал бол ерөөсөө газар авчихсан. Энэ асуудал бол гэр орондоо байдаггүй. Харийн хүнийг дагаад явчихдаг ч юм уу, харийн хүнийг дагаад буудалд хоночихдог ч юм уу. Ийм юмнууд зөндөө бий. Энийг харин хүн худалдаалж байна. Ингэж байна, тэгж байна гэж ингээд шийдэгдэхэд одоо Эрүүгийн хуулийн зохицуулалт байхгүй. Харин хүнийг биеийг үнэлүүлэх газрыг зохион байгуулсан гэдэг бол, тэр субъектыг шийтгэгдэх субъект нь бол хуульд байгаа. Тийм учраас энэ хүн худалдаалах гэмт хэрэгтэй Монгол Улс тэмцэж байгаа шүү гэдгийг бас анхааруулж хэлье. 


Б.Бат-Эрдэнэ: - Баярлалаа. М.Тогтохням дарга. 


М.Тогтохням: - Би Д.Оюунхорол гишүүний асуултад товчхон хариулъя гэж бодож байна. Саяхан болсон хүүхдийн чуулган дээр таны дурьдсан хоёр аймгийн хүүхдүүдээс гарсан нэг том санал, хүсэлт бол энэ байсан. Бусад аймгуудаас бид нар хүүхдүүд мэдээллээр асар их хохирч байна. Эрчим хүчийг бид нар энэ сонгогдсон гишүүддээ манай аав ээж, аймаг орон нутгийнхан тавьдаг. Тэгээд шийдэгдэхгүй байна. Энэ дээр дэмжлэг үзүүлээчээ. Ерөнхий сайдад энэ асуудлыг тавьж өгөөчээ гэсэн. Бид энэ 25-нд Хүүхдийн төлөө үндэсний зөвлөлийн хурал хуралдана. Үүнд энэ чуулганыхаа үр дүнг танилцуулахаар бэлтгэсэн байгаа. 


Тэгэхээр Хүний Эрхийн Үндэсний Комисс маань биднийг энэ тал дээр хүүхдийн эрхийн зөрчлийн хувьд дэмжинэ гэдгийг сая бас ойрхон сууж байгаад ярилцлаа. 


Хоёрдугаарт нь, хэвлэл мэдээлэл хүүхдэд маш аюултай болсон. Ээлтэй биш бүр аюултай болсон байгаа. Энэ чиглэлээр төрийн байгууллагуудтай хамтраад Хүний Эрхийн Үндэсний Комиссын гишүүд энэ дээр бас жижигхэн судалгаа хийж үзэж байгаа. Тэгээд тун ойрын ирээдүйд, энэ 5 сард гэсэн. Их Хурлын гишүүдийн маань боломж байхгүй юм байна. Тэгэхээр Их Хурал дахь хүүхдийн хөгжил, хамгаалал, оролцоог дэмжих бүлгийн боломж гармагц бид нар энэ дүнг хэлэлцэнэ гэж ингэж үзэж байгаа. 


Хүн худалдаалах, хүүхдийг наймаалах, арилжаалах ийм хэлбэрүүд бол одоо гадагшаа гаргахаас илүү дотооддоо бас байгаа. Тийм ээ. Энэ элементүүд бид нар бүгдээрээ мэдэж байгаа. Ингээд бид нар Хүний Эрхийн Үндэсний Хорооны хөтөлбөрийн хороо маань энэ дээр 90-ээд оноос траншейгээр амьдарч ирсэн хүмүүсийнхээ судалгааг Швейцарын хөгжлийн агентлагийн дэмжлэгтэйгээр хийж үзэж байгаа. Энэ судалгааны нэгдүгээр шат энэ 27-нд дуусна. Тэгээд хэрвээ шаардлагатай гэвэл бас гишүүддээ урьдчилсан мэдээллээ хүргэж болно. Хоёрдугаар шат бол энэ 8 сар гэхэд бүрэн дуусаад намар дүнгээ танилцуулах боломж гарна гэж үзэж байна. Баярлалаа. 


Б.Бат-Эрдэнэ: - Баярлалаа. Гишүүд асуулт асууж хариулт авлаа. Ж.Сүхбаатар гишүүн үг хэлье. 


Ж.Сүхбаатар: - Би тэгэхээр тэр үгний юун дээр түрүүн Ж.Дашдорж гишүүн үнэн бодит байдлыг хэллээ л дээ. Ер нь мониторинг бол хүний эрхийн эрх чөлөөний байдлын илтгэл дээр ерөнхийдөө байдаггүй шахуу юм хэллээ л дээ. Тэдэн санал дүгнэлт, зөвлөмж өглөө. Тэд нар хүлээж авсангүй гэж. Урьд нь би харж байхад тийм тоонууд байдаг. Та хэд гаргачихсан харуулж байсан л даа. Гэхдээ энэ дээр яг үр нөлөөтэй хянадаг ийм мониторингийн гэдэг юм уу, шахдаг ийм юм бол байхгүй байна гэж харж байна. 


Тэгэхээр одоо энэ Хууль зүйн байнгын хороон дээр ярьж байгаа учраас бас л мэргэжлийн байнгын хороо. Бид цаашдаа УИХ-ын түвшинд энэ олон нийтийн өмнө энэ хүний эрх, эрх чөлөөний байдлын илтгэлийг хэлэлцүүлж байх ёстой юм шиг байгаа юм. Олон нийт ингээд сонсож харж, мэддэг. Албан тушаалтнууд энд яаж санаа зовж байна, яаж санаа тавьж байна. Хэн нь юм биелүүлэх сонирхолгүй байна. Тэгээд тэр лүү ингээд буух эзэн, буцах хаягтайгаар нь ингэж чиглүүлж ажиллах явдал дутуу байгаа нь ажиглагдаж байна. 


Тэгээд ч илтгэл нэг юм дурдаж баймаар байна. Өмнөх жилийн асуудалтай холбоотойгоор тэр түрүүний хэлдэг асуудалтай уялдуулаад санал дүгнэлт, зөвлөмжийн тэд нь тийм шатанд явж байна. Тэд нь ийм байдалтай байна. УИХ-ын түвшинд энэ нь хүлээгдэж байна. Одоо сая Дээд шүүх дээр Д.Батсайхан шүүгч бол ийм ийм юм ярихад яагаад болохгүй гэж гээд л Ерөнхий Прокурор дээр ийм ийм санаа байна гэж байна. Саналууд байвал, санаа байгаа бол давай санаачилъя л даа. Шийдье. Асуудлаа оруулъя. Тэнд нэг юм бодоод байдаг. Энэ бид сонсоод суугаад байдаг. Тэнд нэг тийм дүгнэлт гаргаад байдаг. Тэнд нэг хэсэг иргэд нь бухимдалтай яваад байдаг. Энд чинь төрийн хүрээнд яригдаж байгаа юм бол ерөөсөө албан ажлын хүрээгээр л, албан асуудлаар л явах ёстой. Тэгэхээр ийм тус тусдаа бие даасан ийм хүрээ байгаа учраас энийг ийм нэгтгэсэн ийм асуудал руу оруулахдаа Хүний Эрхийн Үндэсний Комисс анхаарал тавиач. Яах вэ УИХ бол өөрөө их чадавхи муутай байгууллага шүү дээ. Та хэдийн юмыг сонслоо. Ж.Сүхбаатар суугаад өөрөө юм бичээд сууна гэдэг бол хэцүү л дээ, энэ чинь. Олон ажил руу бид орж ажилладаг болохоор. 


Тэгэхээр манай Байнгын хороо чадлаараа энийг нь анхаараад ингээд цаашдаа 2010 оны илтгэл дээр жаахан тийм өргөн хүрээтэй, нэлээн тийм бие биедээ шахаж шаардсан. Тэгээд бас тодорхой асуудлууд санаачлагдаад ингээд явсан. Одоо энэ илтгэлийн мөрөөр миний санал бол хууль зүйн түвшинд, бидний хувьд, биднээс нэхэгдээд байгаа асуудлууд, саад тотгорууд байгаа бол тэр тодорхой саналуудаа бидэнд өгөөчээ. Ерөнхий Прокурорын зүгээс. Ерөнхий Прокурор бол ер нь анхаарал тавимаар байна шүү дээ. Хэрэг бүртгэх, мөрдөн байцаах ажиллагаанд ял эдлүүлэх ажиллагаанд хяналт тавьчихаад ингээд төрийн нэрийн өмнөөс оролцож байгаа этгээдийнхээ хувьд Монгол Улсын Их Хуралд бас тодорхой утгаараа энд зөвлөж эрх зүйн талаасаа, яг эрх зүйн тэр хэлбэржсэн агуулгаар нь бас тодорхой саналуудаа энэ шүүх, мөрдөн байцаах байгууллагын дунд, бидэнд бас гаргаж тавь л даа. Ялангуяа манай Байнгын хороонд. Ингэвэл их ажил хэрэгч зүйл болох юм болов уу гэдэг ийм л зүйлийг би хэлээд. 


Тэгээд яах вэ дурдагдсан асуудлууд дотор чухал асуудлууд байна. Ялангуяа үндэстний цөөнхийн талаар УИХ, Засгийн газрын түвшинд нэлээн тийм механизм болгож ажиллуулах ёстой. Энийг ойлгож байгаа. Монгол Улсын Ерөнхий сайд зөвлөхөө авсан гэж би сонссон. Тэгэхээр УИХ-ын түвшин бас энэ үндэстний цөөнхийн талаар бас тодорхой бодлого гаргаж ажиллах ёстой юм байна гэдэг нь илтгэлийн явцад харагдлаа гэж бодож байна. 


Хөгжлийн бэрхшээлтэй иргэдийн тухайд Д.Баатаржав даргыг би сая л харлаа. Түрүүн анзаарсангүй л дээ. Тэгэхээр хөгжлийн бэрхшээлтэй иргэдийн тухайд үнэхээр тийм хэсэг байна. Эдийн засгийн байдал үнэхээр муу учраас бид нар анхаарч халамжилж чаддаггүй. Би сая Их Хурлын гишүүн болж өөрөө баахан улсуудын дунд орж байж л өөрөө сая мэдэрсэн. Хөгжлийн бэрхшээлтэй иргэдийн энэ дээр саяны өнгөрсөн жилийн орсон конвенцийг харин Засгийн газар дээр, ялангуяа Сангийн яам, Хууль зүйн яам эд нар дээр энэ хөгжлийн бэрхшээлтэй иргэдийг хамгаалахтай холбоотой эрх зүйн асуудлын талаас нь, төсөв хөрөнгөтний талаас нь суулгах тал дээр танайхан бол харин нэлээн тийм гурван талт гэрээ гэдэг шиг тэгж шахаж ажиллахгүй бол энэ бол мөнгөтэй л холбоотой шүү дээ. Явж явж бас. Мөнгө сэтгэл хоёртой холбоотой. Ийм зүйл хэлмээр байна. 


Эрүүгийн байцаан шийтгэх ажиллагааны тухайд бол гээнэдээ ч бий, гоонодоо ч бий гэдэг шиг манай хөдөөгийн амьдралын онцлог бол байгаа. Энийг үгүйсгэхгүй. Энэ дээр хууль зүйн талаасаа бол энэ хүний эрхийн асуудлыг тэгэхдээ бас тэгж тайлбарлаж болохгүй болчихоод байгаа юм. Хүний эрхийн эрх зүйн хамгаалалтыг дордуулахгүй, Дээрдүүлсэн асуудлыг сая тэр илтгэлд дурдагдсан байна шүү дээ. Ганц тав дахь биш, хагас сайн, бүтэн сайн гэж бий. Энэ асуудлууд дээр бас нэг гаргалгаа гаргаж хамтарч, одоо энэ байгууллагууд, комисстой хамтарч ажиллаачээ. Тэгээд Их Хурлаараа дэмжүүлж. Бид бол эрх зүйн талаас нь, бодлогын талаас нь дэмжлэг үзүүлэхэд бэлэн байна гэж хэлэх байна. 


Б.Бат-Эрдэнэ: - Гишүүд асуулт асуулаа. Үгээ хэллээ. Одоо өмнөх жилүүдийн Хүний Эрхийн Үндэсний Комиссын илтгэлийг Байнгын хороогоор хэлэлцээд Байнгын хорооноос тогтоол гаргаад явж байсан юм билээ. Явж байсан. Тэгэхээр зэрэг би одоо бол Байнгын хорооныхоо гишүүдээс би санал асуугаад санал хураалгаад ингээд шийдье гэж бодож байгаа юм. 


Энэ Их Хурлын дэгийн тухай хуульд, одоо 47 дугаар зүйлд УИХ-д ажлаа шууд хариуцан тайлагнадаг байгууллагуудын тайланг хэлэлцэх гээд энэ хуулиар бол 47.5-д Байнгын хороо шаардлагатай гэж үзвэл тайлан мэдээллийг нэгдсэн хуралдаанаар хэлэлцүүлэх санал, дүгнэлт гаргаж болно. 47.6-д нь Байнгын хороо тайланг хэлэлцсэний үндсэн дээр хууль тогтоомжийг хэрэгжилтийг хангах, зөрчил дутагдлыг засах, ажлаа эрчимжүүлэх чиглэлээр тайлагнасан байгууллагад чиглэл өгсөн тогтоол гаргаж ингэж болно гэж. 


Тэгэхээр зэрэг миний оруулж байгаа санал бол өмнөх жилүүдийнхээ адилаар Байнгын хорооноос тогтоол гаргаад ингээд ажлаа эрчимжүүлээд явах ийм саналтай байна. Тэгэхээр манай гишүүд юу гэж үзэж байна. Би энэ саналыг та бүхнээс хураалгаад. 


Ж.Сүхбаатар: - Энэ дээр Р.Гончигдорж гишүүнтэй би санал солилцоод байна л даа. Яг саяны тэр Д.Оюунхорол гишүүний хэлдгээр 3 бүлэг ийм тодорхой сэдвийн хүрээнд хязгаарлагдсан байгаа болохоор нэгдсэн хуралдаанд харин оруулах шаардлага юу байдаг бол. Уг нь 2009 оны Хүний эрх, эрх чөлөөний төлөв байдлын талаар нэгдсэн хуралдаан дээр бүх талаас нь хөндөж ярина гэвэл бас, эсвэл одоо явцуу талаас нь. Би энэ дээр гишүүд бүгд саналаа хэлсний дараа л тэгээд ярьж байгаад шийдсэн нь дээр болов уу гэж бодож байна л даа. Хүн болгоны санал ямар байна. Санал хураагаад шийдсэн нь. 


Б.Бат-Эрдэнэ: - Саналаа нэг талд нь гаргаад явсан нь дээр байх л даа. За Д.Оюунхорол гишүүн. 


Д.Оюунхорол: - Байнгын хорооныхоо хурал дээр ярилцаад шийдвэрээ гаргах нь дээр байх. Яг энэ мэдээлэл, илтгэлээр бол аягүй товчхон ийм хүрээнд бичигдсэн юм байна шүү дээ. Тийм учраас бараг хэрэггүй байх гэж. 


Хоёрдугаарт, миний түрүүний асуусан хоёр асуултад хэн ч хариулаагүй. Би хамгийн гол нь энэ Хүний Эрхийн Үндэсний Комиссынхон энэ порно, сексийг сурталчилж байгаа хэвлэл мэдээлэл, энэ лангуун дээр бараг ингээд дэлгүүрийн бараа зарж байгаа шиг энэ асуудлаа зохицуулалттай болгоочээ. Хуулийг хэрэгжүүлээчээ. Хэрэгжүүлэхгүй байгаа тэр байгууллага, хүмүүстэй нь яриачээ. Хуулийнх нь дагуу гэдгийг бүр нэгдүгээрт санал болгож хэлмээр байна. 


Хоёрдугаарт, архины сурталчилгаа чинь бол хэм хэмжээнээсээ хэтэрч байна шүү. Хүүхэд залуучуудыг өнөөдөр хүмүүжилгүй болгож байгаа, гэмт хэрэг рүү уруу татаж байгаа энэ юм чинь хэр хэмжээнээсээ бас хэтэрлээ. Тийм учраас энэтэйгээ жаахан нийгмээрээ тэмцэхгүй юм бол нийгмийн хэв журам бид нар өнөөдөр хүний амьд явах эрх, эрх чөлөөг хангана гэж байхгүй. Тийм учраас П.Оюунчимэг дарга аа, энэ чиглэлээр холбогдох тэр асуудал хариуцсан Засгийн газрын гишүүдэд нь асуудлыг тавьж хандаачээ, яриачээ. Энийгээ нийгэмд хөдөлгөөнд оруулаачээ. Хэвлэл мэдээллийнхэнтэй уулзаж энэ сэдвүүдээрээ яриачээ гэсэн тийм саналуудыг хэлмээр байна. Тийм учраас эндээс Байнгын хорооноосоо шийдвэрээ гаргаад ингээд явчих нь зөв байх гэсэн тийм саналтай байна. 


Б.Бат-Эрдэнэ: - С.Эрдэнэ гишүүн. 


С.Эрдэнэ: - Би бол энэ Байнгын хорооноос тогтоол шийдвэр гаргаад явах нь зөв байх. Тэгэхдээ энэ дээр гишүүдээс бичгээр юм уу, тодорхой саналууд авч байж энэ тогтоолынхоо шийдвэр төслийг гаргахгүй бол одоо энд ингээд шууд илтгэл сонсоод, эндээс шууд тогтоол гарна гэхээр тогтоол маань өөрөө тэр чанарын шаардлага хангасан түвшинд гарч чадах юм уу, үгүй юм уу. 


Хоёрдугаарт, энд нэг үг хэлсэн дээр хэлэхэд. Ер нь зүгээр хүүхдийн эрхийн асуудал, Би бол хүүхдийн эрхийн асуудлаар М.Тогтохням даргад хэлэх саналууд олон байна. Хүүхдийн хөдөлмөрийн асуудал, мөлжлөгийн асуудал байна. Хүүхдийн бусад нийгмийн эрсдэлд орж байгаа асуудлууд. Энэ эдийн засаг, санхүүгийн энэ хүндрэлтэй цаг үед хүүхдийн зөрчигдөж эрх маш олон байгаа. 


Дээр нь наад зах нь гэхэд Монгол Улсын Үндсэн хуулиар олгогдсон сурч боловсрох эрхээ ерөнхий боловсролын сургуулийн хүүхдүүд тэр болгон эдэлж чадаж байна уу, үгүй юу. Өнөөдөр төрийн болон хувийн хэвшлийн салбарт сурч байгаа хүүхдүүд гэхэд төрөөс үзүүлж байгаа бодлогод яг жигд хамрах асуудал бол хангагдахгүй л байгаа шүү дээ. Ер нь бол сая Засгийн газраас зөвхөн төсвийн сургуулиудын, сурч байгаа хүүхдүүдийн сурах орчныг сайжруулах чиглэлээр тэрбум тэрбумаар нь хөрөнгө мөнгө зараад байгаа болохоос биш хувийн хэвшилд сурч байгаа хүүхдүүдийн тэр сурах орчныг сайжруулах, тэр хүүхдүүд багшилж байгаа боловсон хүчнийг давтан сургах, мэргэжил боловсролын дээшлүүлэх гээд ингээд энэ төрөөс хийх ёстой ажлууд огт хийхгүй байгаа. Хувьсах зардал нэрээр нэг хэдэн төгрөг өгчихөөд ингээд үндсэндээ Үндсэн хуулийн хэрэгжилтийг хангасан гэсэн нэр зүгээд явж байгаа. Энэ нь одоо бас хүүхдийн, одоо юу гэдэг юм Үндсэн хуулиар олгогдсон тэр эрхээ жигд тэгш эдлэх нөхцөл бололцоо нь хангагдаж байгаа юм уу, үгүй юм уу энэ дээр бас яриад байвал олон л юм байна л даа. 


Хүний эрхийн асуудлаар үнэхээр би бас прокурор, цагдаа, шүүхийн удирдлагуудтай зарим нэг асуудал дээр санал нийлэхгүй байна. Хүний эрхийн асуудал гэдэг бол онцгой асуудал. Тэрийг одоо юу гэдэг юм тодорхой мөрдөн шалгах ажлын чиглэлээр, мэргэжлийн үйл ажиллагаа явуулах чиглэлийн хойшлуулшгүй ч гэдэг юм уу, янз бүрийн шалтгаанаар хүний эрхийг зөрчих тэр асуудлыг зөвтгөх үндэслэлгүй гэж ойлгож байгаа. Олон улсын хүний эрхийн түгээмэл тунхаглал, хаана ч байсан гэсэн хүний эрх гэдэг асуудал нэг номерт тавигдах ёстой асуудал. Өнөөдөр тодорхой ажил мэргэжлийн шаардлагаар хүний эрхийг зөрчиж болно гэсэн олон улсын ямар нэгэн тийм факт тунхаглал байдаггүй. 


Нэгэнт НҮБ-ын гишүүн орныхоо хувьд ч гэсэн, ер олон улсын нэгдэж орсон түгээмэл тунхаглал, энэ олон улсын гэрээ, конвенцид нэгдэж орсон тэр үүргээ манай улс биелүүлэх үүрэгтэй. Тэр утгаараа энэ хүний эрхтэй холбоотой асуудал дээр бас манай шүүх, прокурорын байгууллагынхан цаашдаа анхаарах ёстой. Зүгээр яах вэ янз янзын тоо баримт яриад л, юм яриад байвал ярих юм байна. Тэгэхдээ өнөөдөр би энд нэг их яриад байх шаардлагагүй харж байна. Нэгэнт Хүний Эрхийн Үндэсний Комиссын илтгэл гарсан. 


Хүний Эрхийн Үндэсний Комиссын илтгэлтэй холбож нэг санал нэмж хэлэхэд энэ хууль зөрчөөд байгаа, хүний эрхийг зөрчөөд байгаа, тэр хууль, шүүх, прокурорын байгууллагын тэр ажилтан, албан тушаалтан, хариуцлагатнуудтай ямар нэгэн хариуцлага тооцдог асуудал байдаг юм уу. Ер нь энэ талаар Хүний Эрхийн Үндэсний Комисс ер нь цаашдаа яаж ажиллах гэж төлөвлөж байгаа юм. Энэ тал дээрээ ер нь цаашдаа анхаарах ёстой гэж бодож байгаа. 


Энэ тал дээр ч гэсэн би Б.Бат-Эрдэнэ даргад саналаа хэлэхэд Хууль зүйн байнгын хорооноос гарах тогтоол, шийдвэрийн төсөл дээр бас энэ талаар тодорхой чиглэл өгөх нь зөв байх. 


Б.Бат-Эрдэнэ: - Р.Гончигдорж гишүүн. 


Р.Гончигдорж: - Хэрэв Байнгын хорооноос ямар нэг тогтоол, шийдвэр гарвал тэр нь яг тодорхой ажил хэргийн шинжтэй тийм зүйл гармаар байгаа юм. Хүний Эрхийн Комисс бол нэг талаас мониторинг хийнэ. Нөгөө талаас үйл явцад нь тодорхой иргэний болон тодорхой хэсэг иргэдийн, эсвэл нийгмийн тодорхой бүлгийн хүний эрхийг хөндсөн тохиолдолд тэдний нэрийн өмнөөс тодорхой нэхэмжлэл гаргаж шийдвэрлүүлэх ийм асуудлыг зохих байгууллагад нь тавих ийм чиглэлээр ажиллаж байгаа чиг үүрэгтэй гэж ойлгож байгаа л даа. 


Тэгэхээр хэрэв Хүний эрхийн комисс өнөөдрийн оруулж ирсэн илтгэл дэх 3 асуудлаа өмнө нь хийгдэж байгаагүй гэсэн дүгнэлтээр хийж байна уу, эсвэл илүү ноцтойгоор хөндөгдөж байгаа хүний эрхийн асуудал бол ийм 3 бүлэг асуудал дээр байна гэж байгаа бол энэ асуудлаараа, хуулийг нэг мөр хэрэгжүүлэхтэй холбогдсон асуудал, эсвэл хуулийг боловсронгуй болгохтой холбогдсон асуудал, эсвэл хууль хэрэглэдэг болон хуулийг хэрэгжүүлдэг байгууллагуудыг ангилаад, тэд нарт бол хүний эрхийн байдлыг сайжруулах тал дээр тодорхой чиглэлүүд өгөх ийм саналууд, тэр нь үнэхээр одоо Хүний Эрхийн Комиссын өөрийн шийдвэр гаргаж заавал хэрэгжих шийдвэрийн хэмжээнд, эрх хэмжээнд дутагдаж байгаа агуулгаар бол Хууль зүйн байнгын хороогоор дамжуулж, Хууль зүйн байнгын хороо шаардлагатай бол УИХ-аар дамжуулаад, ингээд УИХ-ын нэг гол бүрэн эрх хууль нэг мөр хэрэгжихэд тавигдах ерөнхий хяналтынх нь тэр агуулгаар нь УИХ-ын зохих шийдвэрүүдийг гаргуулах ийм байдлаар л тодорхой арга хэмжээний үр дагавар бүхий шийдвэр гаргавал утга учиртай байна л даа. 


Магадгүй ингэе гэх юм бол эхлээд манай Хүний эрхийн дэд хороон дээр ахиад нэлээн нарийвчилсан хэлэлцүүлэг ярилцлага явагдаад, манай Хүний эрхийн дэд хороо, Хүний Эрхийн Комисс хамтраад УИХ-аас гаргах, Байнгын хорооноос гарах шийдвэрийн төслүүдийг хамтарч оруулж ирээд ингээд ажилламаар байгаа юм. Тэгэхгүй бол бас энд нэг ажил хэргийн яг нэг хуваарилалтууд. Ер нь аливаа асуудал оруулж ирж байгаа, танилцуулж байгаа, мониторинг хийсэн байгууллага бол энэ дээрээ дүгнэлт гаргаад, эрх мэдэл бүхий байгууллага ийм шийдвэр гаргах зайлшгүй шаардлагатай байна. Ийм арга хэмжээ авахуулах зайлшгүй шаардлагатай байна гэсэн саналын төсөлтэйгээ хамт, шийдвэрийн төсөлтэй хамт өргөн барьдаг. Тэр нь бол нэгэнт хууль санаачлагч биш учраас тэрийгээ хуулийн шийдвэрийн саналыг гаргагч нь тэр саналыг нь Байнгын хороо хүлээж аваад УИХ-аар тодорхой шийдвэрийн санал болгож ингэж гаргадаг ийм л хэлбэршилт байх нь зөв зүйтэй байна. 


Сая манай гишүүн хэлж байна л даа. Өмнөх Байнгын хороогоор бас нэлээн дүгнэлт гарсан. Тэрийг хэрэгжүүлэх ажил хэрхэн хийгдэв гэсэн тийм тайлагнал одоо хүртэл байхгүй байна. Өнгөрсөн жилийн УИХ-аас гаргасан тогтоолын хэрэгжилт өнөөдөр ямар түвшинд гарав. Тэрийг нь хэрэгжүүлэхтэй холбогдож хүний эрхийн сайжралт яаж гарав гэдэг энэ асуудлыг бас хамтатгаж орж ирэх ийм шаардлага байна гэж ингэж хэлж байна шүү дээ. Тэр бас зөв зүйтэй байх. 


Нөгөө талаас би түрүүн асуусан асуулттай холбогдуулаад авч үзэхэд үнэхээр өнөөдөр хүний эрхийн хамгийн онц ноцтой үр дагавар бүхий зөрчил гүнзгийрсэн гэж үзэж байгаа тэр дүгнэлт бол жишээлэх юм бол хүн хулгайлахтай холбогдсон, өөрөөр хэлбэл хүний хамгийн нандин дээд эрх зөрчигдсөн тэр зөрчлийг арилгах, тэр зөрчил гарч байгаа учир нөхцөл, шалтгаанууд, тэр дээр тухайн улсын хүрээнд болон олон улсын хэмжээнд хамтарч тэр зөрчлийг арилгахтай холбогдсон арга хэмжээг зайлшгүй явуулах үнэхээр шаардлага бий болсон жишээтэй байна л даа. Тэгвэл Хүний Эрхийн Комисс энэ дээр дүгнэлт гаргаад, хүн хулгайлахтай холбогдсон энэ гэмт хэргийн түвшинд хүрсэн энэ зүйлийг, хүний эрхийн зөрчлийг арилгахтай холбогдуулж ийм ийм арга хэмжээг ингэж ингэж явуулах шаардлагатай байна гэсэн санал оруулж ирээд, УИХ энийг анхааралдаа аваад, энийг ноцтой ярих, энүүгээр зайлшгүй шаардах шаардлагуудыг. Хэрэв шаардлагатай бол одоо Эрүүгийн хууль болон бусад хуулиудад одоо өөрчлөлт оруулах шаардлага үүссэн байвал одоо тэр нэмэлтүүдийг оруулах замаар энийг аваад үзэх нэлээн тийм ноцтой үе шатандаа орсон байж болзошгүй гэсэн тийм дүгнэлт жишээлбэл гарч ирж байна л даа. 


Ийм л саналыг хэлмээр байна. Ингэж л ажилламаар байна. Тийм учраас яг гаргаж байгаа санал гэвэл Хүний эрхийн дэд хороотой хамтраад, Хүний Эрхийн Комисс яг ийм чиглэлээр шийдвэрийн төсөл Байнгын хороон дээр оруулж ирж, Байнгын хороо УИХ-д оруулж ирэхээр боловсруулж ажиллах шаардлагатай юм байна гэж ингэж ойлгож байна. Тэгэхгүй бол өнөөдөр яг энэ хуралдаан дээр шийдвэр гаргаад тийм тогтоол гаргая, ийм тогтоол гаргая гэдэг бол асуудал түүхийгээрээ байна. Нөгөө хэлэлцэх эсэхийг шийддэг тэр төвшнөөрөө өнөөдөр авч үзэж бид сонслоо. Энийгээ цааш нь хэлэлцье гэдэг. Тийм үү. Тийм хэлбэрээр. Цаашид гүнзгийрүүлээд хэлэлцэхийн тулд Хүний эрхийн дэд хороотой хамтарч ажиллах шаардлагатай байна. Тэгээд долоо хоногийн дараа юм уу, хоёр долоо хоногийн дараа Байнгын хороонд шийдвэрийн төслийг боловсруулж оруулж ирэх нь зүйтэй байна гэсэн ийм л саналыг гаргаж байна. 


Б.Бат-Эрдэнэ: - Х.Жекей гишүүн саналаа хэлье. 


Х.Жекей: - Мэдээлэл хэлэх гэсэн юм. Энэ Хүний эрхийн илтгэлийг нэлээн ажигласан л даа. Ихэнхи нь одоо үндэстний цөөнхийн эрхийн хэрэгжилттэй холбоотой юм орсон байгаа. Ер нь хуримтлагдсан асуудлуудыг нэлээн хөндсөн тийм юм болсон л доо. Засгийн газраас Баян-Өлгий аймгийн боловсролын асуудлын талаархи авах арга хэмжээний тухай гэсэн тогтоол гарсан сая. Үндсэндээ гараад сар хэртэй болж байгаа. Яг энэ дотор байгаа тэр бэрхшээлтэй асуудлуудыг, хуримтлагдсан асуудлуудыг шийдвэрлэх тэр түвшинд тогтоол гарсан. Тогтоол хэрэгжих анхны алхмуудаа хийгээд явж байгаа. Одоо төсвөөс зарим нэг хөрөнгө мөнгөний асуудлууд нь дараагийн жилийн төсөвт сууж явахаар, ялангуяа тэр боловсролын стандартын асуудлууд, хөтөлбөрийн асуудал, за тэгээд заагдаж байгаа хичээлүүдийн агуулгын асуудал гээд зөндөө юмнууд энд хамрагдаж байгаа. Энийг би мэдээлэх гэсэн юм. 


Хоёрдугаарт, сая Р.Гончигдорж гишүүн бас ярилаа. Бид бас энүүгээр ярьж байсан. Ер нь одоо Байнгын хорооноос гарсан тогтоолуудын хэрэгжилтийн асуудлыг Байнгын хороон дээр сонсох хэрэгтэй байна. Нэлээн олон тогтоол, янз бүрийн шийдвэрүүд гарсан. Яг одоо юу болж дууссан бэ гэдгийг бас нэг сонсох шаардлага зайлшгүй байгаа учраас дараагийн хурлууд бас энэ талаар бас анхаарч ажиллавал яасан юм бэ гэсэн тийм санал байна. 


Энэ оруулж байгаа илтгэлээс харж байхад хөрөнгө мөнгөтэй холбоотой шийдвэрлэх асуудлууд их байна. Өөрөөр хэлэх юм бол зарим төсвөөс зайлшгүй хөрөнгө шаардах асуудлууд байна. Зарим эрх зүйн зохицуулалтууд хийх асуудлууд бас байгаа. Тэгэхээр энэ удаад тэр Хүний эрхийн дэд хороо, тэгээд Байнгын хороон дээр хамтарсан тогтоолын төсөл боловсруулж авчраад, тэрийгээ сая Р.Гончигдорж гишүүний хэлсэнчлэн Байнгын хороон дээр ярьж тэгээд тогтоолын төслөө боловсруулж гаргах нь зүйтэй байх гэдэг дээр санал нэг байна. 


Ямар ч бичиг баримт гарч болж байна. Ямар ч илтгэл сонсож болж байна. Хамгийн гол нь одоо чулуу болгох ажил хэрэгтэй байна. Би бол яг энэ Хүний Эрхийн Үндэсний Комисст бас талархсанаа илэрхийлж байна. Юу гэхээр үндэстний цөөнхийн эрхийн хэрэгжилтийн асуудлаар хуримтлагдсан байгаа нэлээн олон асуудлыг хөндөж тавьсан учраас энэ асуудал дээр бас их талархал илэрхийлж байгаа. Юу гэхээр 90-ээд оноос хойш нийгмийн задрал, өөр байдалд шилжсэнээс хойш энэ асуудал нэлээн хаягдсан. Ер нь зөвхөн нэг асуудал биш байх гэж би бодож байгаа. Зүгээр сүүлийн 20 жилийн үйл ажиллагаанд нэг дүгнэлт хийх шаардлага зайлшгүй нийгмийн бас нэг хуримтлагдсан асуудал болоод явж байгаа юм болов уу гэдгийг харуулсан нэг тийм зүйлүүдийн нэг л дээ энэ бол. Энэ нийгэм маань ер нь сүүлийн 20 жилд ямар үр дүнд хүрэв гэдгийг эдийн засгийн чиглэлээр, нийгмийн, улс төрийн гээд бүх асуудлаар нэг дүгнэлт гаргах нь бас зүйтэй юм шиг байгаа юм. Ялангуяа зарим ололттой талууд байдаг байх. Гэхдээ ард түмэнд тийм нэг 20 жилд бид нэг иймэрхүү замналаар замнаж, ийм үр дүнд хүрлээ гэдгийг бас харуулах нь зүйтэй байх гэдгийг энэ дашрамд тэмдэглэж хэлэхийг хүсэж байна. Баярлалаа. 


Б.Бат-Эрдэнэ: - Одоо ямар ч байсан чуулганы хуралдаанаар хэлэлцүүлэх шаардлагагүй гэдэг дээр санал гарлаа гэж ойлголоо. Тэгэхээр энэ саналыг баталгаажуулаад гараа өргөчихье. Чуулганы нэгдсэн хуралдаанаар оруулах шаардлагагүй гэсэн саналыг дэмжиж байгаа гишүүд гараа өргөнө үү. 


13-аас 12. 


Тэгэхээр гишүүд санал гаргаж байгаа. Байнгын хорооны тогтоол гаргая. Тэгэхдээ Байнгын хорооны тогтоолыг боловсруулах. Энийг тал талаас нь, Хүний эрхийн дэд хороо, Хүний Эрхийн Үндэсний Комисс, Байнгын хорооны ажлын алба хамтраад, хариуцаад, ингээд Байнгын хорооноос гарах тогтоолыг ерөнхийд нь бэлтгээд, төсөл дээр ажиллаад Байнгын хорооны хурлаар, дараагийн хурлаар оруулъя. 


Гуравдугаарт, гишүүдээс гаргаж байгаа саналаар өмнөх Хүний Эрхийн Үндэсний Комиссын илтгэлийг хэлэлцээд Байнгын хорооноос гаргасан тогтоолын хэрэгжилттэй холбоотой, үр дүнг нь Байнгын хорооны хурлаар оруулах, энэ хэлэлцэх ажлын дараалалд оруулах хэрэгтэй байна. Ингэж шийдээд Байнгын хорооны тогтоол гаргая гэдгээр бас нэг санал хураая. Байнгын хорооны санал гаргая гэдэг саналыг дэмжиж байгаа гишүүд гараа өргөнө үү. Тогтоолын төслийг боловсруулъя. Тийм ээ. Би сая, түрүүн хэлдэг ажлын алба, Хүний Эрхийн Комисс, дэд хороотой хамтраад. Ингээд энийгээ ямар ч байсан баталгаажуулаад гараа өргөчих үү. 


13-аас 12. 


Хоёрдугаарт, би та бүхэнд хэлэх юм Хүний Эрхийн Үндэсний Комиссын дарга Д.Солонго бол эмчийн магадлагаатай байгаа. Магадлагаагаа ирүүлсэн байгаа гэдгийг бас хэлэх нь зүйтэй гэж ингэж бодож байна. 


Хууль зүйн байнгын хорооны өнөөдрийн хэлэлцэх асуудал дууссан тул Байнгын хорооны хуралдаан хаасныг мэдэгдье. Байнгын хорооны хуралдаанд хүрэлцэн ирсэн УИХ-ын гишүүд, Хүний Эрхийн Үндэсний Комиссын гишүүд, холбогдох байгууллагын удирдлагуудад талархсанаа илэрхийлж байна. 


Хуралдаан 16 цаг 55 минутад өндөрлөв. 

Соронзон хальснаас буулгасан: 

ХУРАЛДААНЫ ТЭМДЭГЛЭЛ  

ХӨТЛӨГЧ







Ц.АЛТАН-ОД

